
 Ndi zwa vhuḓi u vha fhano ano matsheloni. Huno zwino ndi
a tenda uri ri khou ya u wana lwo khetheyaho, Mukomana

Williams o vha a tshi khou mmbudza, nga muṅwe a bvaho
tshivhidzoni tshawe. [Khaladzi u imba, Ḓadza Khaphu Yanga,
Murena—Mudz.] Ndi zwenezwo zwe ra ḓela zwone fhano ano
matsheloni, u takusa khaphu dzashu, “I ḓadze, Murena.” Tshino
ndi tshone tshifhinga tshi tshoṱhe tshine ra ḓo vha na tshikhala
tsha u humbela hezwi. Hu ḓo swika tshifhinga tshine ra ḓo vha ri
seli kha ḽiṅwe sia huno zwenezwo a ri nga vhi na itsho tshikhala.
Ngauralo musi ri natsho, nahone kha mihumbulo yashu yone-
yone, ndi elekanya uri tshiṅwe tsha zwithu zwa ndeme tshine
muthu muṅwe na muṅwe a nga ita musi Mudzimu vho ri ṋeya
tshikhala tsha u ita nga u ralo, ndi u zwi ita, ndi u ita uri khaphu
dzashu dzi ḓadzwe zwino nga lufunoLwawe na khathutshelo.
2 Hu na o dzulaho na riṋe u bva kale, hu si kale-kale,
zwo ḓiralo-vho, huno o lovha. Huno ndi vhuṱungu vhuhulu
mbiluni dzashu kha Mukomana Williams. Ndi Mukomana
Williams, muphuresidente wa tshigwada tshashu hafha, khotsi
awe. Khotsi au vho vha vha na miṅwaha mingana, Mukomana
Williams? Fumalo-malo. Hezwo ndi u yela kha miṅwaha ya
fumimalo, ndi a kholwa, vho fhira yone—yone…hai, zwi ḓo
ralo, ee, miṅwaha ya fumimalo ho no fhela tshifhinga tsho
fulufhedziswaho. Munna wa u luga. A hu athu u fhela tshifhinga
tshilapfu u bva zwenezwo, vho dzula kha muṱangano, nda ri
khavho, huno ndi sa khou tou hangwa Mukomana Williams, nda
ri, “U vhonala u muṱuku u fhira murwa wau, Carl.” Zwi tou
sumbedza uri ri fhano ṋamusi huno matshelo a ri tsheho fhano.
A ri ḓivhi uri itsho tshifhinga tshi ḓo bvelela lini, uri tshi ḓo
ḓa lini, fhedzi ri a zwi ḓivha uri tshi khou ḓa. Ndo vha ndi tshi
khou elekanya, fhedzi vhutshilo ndi tshithu tsha ndeme, ho ralo,
vhutshilo ndi tshikhala.
3 Ri kha ḓi bva u vha na ḽikhaulambilu ḽihulu, ḽa muṅwe we a
vha a tshi ḓa kha tshivhidzo tshashu a si kale, u bva ngei Chicago,
o vhulawa ḽiṅwe ḓuvha a tshi khou vhuya hayani, mme. O vha
a tsini, ndi a humbulela uri a tsini na ya fusumbe, huno ene
na munna wawe vha tshi khou reila na u gonya nṱha Kansas,
Missouri, muthihi, ḓumbu ḽa mahaḓa ḽi tshi khou iteya. Munna
a tshi khou reila, moḓoro wa bva kha ndango, mutsinga wawewa
vunḓea na zwenezwo. Huno ri tou vha ri sa ḓivhi uri hezwi zwi
ḓo iteya lini. Musi ndi…vha mmbidza uri vha mmbudze nga
hazwo huno nda vhidza vhana vhoṱhe u mona na lushaka, ndi
tshi vha vhudza. Zwo ralo, sa mufunzi wavho, vhunga, ho vha hu
nṋe we a vha a tshi teya u vha ḓivhadza. Ndi tshi elekanya nga
uri ri nga ṱavhanya hani u fhira, huno zwenezwo afho ho dzula

bogisi ḽa maḽegere afho phanḓa hanga ḽe vha nnyitela vhege yo
fhiraho, huno vha nṋeya. U tou vhona uri ri nga ṱuswa hani nga
u ṱavhanya. Fhedzi, arali hezwo, arali vhuno vhutshilo hu hone
fhedzi hune ra vha na fulufhelo ḽashu, ro vha ri tshi ḓo vha ri
vhathu vha ṱungufhadzaho. Yobo o ri, kha ndima ya 14, “Oo,
uri Iwe u ḓo ndzumba vhiḓani nahone vha nnditsha fhethu ha
tshiphiri.”
4 Naa no no vhuya na limuwa uri mupo u ṱanziela hani
Mudzimu? Ri wana miri, maṱari a wa kha miri, huno vhutshilo
vhu re kha muri ha tsela fhasi mavuni, vhunga vhiḓa, huno a
dzula henefho u swika mbiti dza vhuria dzi tshi fhira, huno
a vhuya murahu hafhu, a tshi vhuisa vhutshilo vhuswa. Ndi
vhuṱanzi ha uri ri a dovha hafhu ra tshila. Ḓuvha ḽa ṱavha nga
matsheloni, vhunga lushie luṱuku, a lu na nungo; ho no fhela
tshifhinganyana ndi tshino tshifhinga lu tshikoloni, tshikoloni
tsha nṱha; huno ngamadekwana lu kha nungo dzalwo; zwenezwo
nga masiari ḽi thoma u rembulutshela kha ḽiṅwe sia; zwenezwo-
ha nga madekwana ḽi ya neta hafhu nahone ḽa fa. Fhedzi, hezwo
a si magumo a ḓuvha, ḽi dovha hafhu ḽa bva nga matsheloni
a tevhelaho u itela u ṱanziela kha muṅwe murafho, uri hu na
vhutshilo, lufu, tswiṱo, na mvuwo.
5 Na mupo hoṱhe-hoṱhe u amba Ngae. Huno mupo ndi
vhuṱanzi vhuhulu nga iṅwe nḓila, hezwo ndi uri, ri nga si vhe na
hovhu Vhutshilo ha mvuwo nga nnḓa ha musi vhu tshi vuledza
ndivho ya Mudzimu. Zwino, arali mbeu yo ṱavhiwa, huno mbeu
ya tombodza, i bveledza luvha ḽiswa. Fhedzi arali i so ngo
tombodza, a i nga bveledzi luvha ḽiswa, arali i sa vuledzi ndivho
ya Mudzimu. Fhedzi, a si ngauri ndi luvha ḽi a mela, ndi ngauri
ḽi ita ndivho ya Mudzimu. Ndi ngazwo ḓuvha ḽi tshi ṱavha, ndi
ngauri ḽi vuledza ndivho ya Mudzimu. Huno ri vuwa musi ri tshi
vuledza ndivho ya Mudzimu.
6 Ndi a tenda uri Mukomana Williams o vuledza ndivho ya
Mudzimu vhutshiloni, khotsi wa vhukuma. Huno ndo vhona
mufarisi wawe wa vhuḓi, Vhomme. Williams, vho dzula hafha.
Munna wa vhukuma, heyo ndi iṅwe ya ndivho ya Mudzimu.
Khotsi, iṅwe ya ndivho dza Mudzimu. Huno o tombodza
kha Mudzimu, nga Muya Mukhethwa, ndivho khulwane ya
Mudzimu. Ngauralo, uri Mukomana Williams ha nga vuwi
nahone a vha na riṋe hafhu, ri ḓo teya uri a hu na—a hu na u
kovhela, a hu na u ṱavha ha ḓuvha. Tshiṅwe na tshiṅwe tshi
amba nga mvuwo yawe, uri a vhe na riṋe hafhu, tshiṅwe na
tshiṅwe. Tsha u thoma, ḓuvha, maluvha, mupo, vhutshilo ha
ḓaka, tshiṅwe na tshiṅwe tshi amba ngazwo. Huno zwenezwo
Ipfi ḽaMudzimu ḽi amu ambela. Huno, nnḓani ha hezwo, lutendo
luthihi lu re mbiluni dzashu lu raha-raha lu tshi amba uri ri ḓo
dovha ra mu vhona. Mudzimu awedza muya wawe. Sa ṱhonifho
ṱhukhu khae we a vhuya a dzula na riṋe, kha ri ime nga milenzhe
yashu lwa tshikhalanyana.

7 Khotsi wa Ṱaḓulu, a ri athu u vhuya ra lingedza u
kuvhangana sa hezwi sa ndivho ya u toḓa u vhoniwa kana u
pfiwa. Ro kuvhangana roṱhe tshifhinga tshoṱhe, u itela ṱhaluso
ya Murwa Wau, Yesu Kristo, na u ṋeya vhuṱanzi kha avho vha
si na Uyo, uri vha Mu wane. Ro rali, mbilu dzashu dzi ṱhupheya
nga avho vho siiwaho murahu kha u ṱuwa ha murathu washu,
uyo we a dzula na riṋe a si kale, ndi zwifhinga zwinzhi a tshi
dzula kha tshenetshi tshigwada. Fhedzi ri a tenda uri Wo mu
tendela a tshila zwivhuya, vhutshilo ho fhelelaho, nahone muya
wawe u na Iwe ṋamusi. Mu awedze, O Mudzimu, u swika iḽo
ḓuvha musi ri tshi ḓo mu vhona hafhu. Fhaṱutshedza murwa
wawe hafha, vhaṅwe vhana vhawe, mufumakadzi wawe wa
vhuḓi, na havho vho mu funaho, huno vhenevho ndi riṋe roṱhe,
Khotsi. Huno ngavhe ri tshi dzhiela nzhele izwi, uri na riṋe-vho
a ri lengi u tshinyala nahone ri ḓo teya u ṱuwa ḽiṅwe ḓuvha,
ngauralo ri tendele ri ḓilugisele u itela iyo awara khulu. Huno
arali hu tshi ḓo vha na vhaṅwe hafha ano matsheloni vha so ngo
lugiselaho izwi zwithihi, ngavhe iḽi ḽi tshi vha ḓuvha ḽine vha ḓo
ri “ee” kha Murena Yesu, nahone vha tombodze Khae nga Muya
Mukhethwa. Ngauri ri zwi humbela nga Dzina ḽa Yesu. Amen.
Dzulani.
8 Zwino, ri khou ṱoḓa u ḓivhadza dzone—dzone nḓivhadzo
dzi si gathi. Mufumakadzi wanga o dzula murahu hafho ano
matsheloni, ndo mu vhudza, nda ri, “Mufuṅwa, ndi khou ya
u bva u itela vhuragane…” Ro teya u tou ya fhasi ḓoroboni
u ita zwiṅwe zwithu. Huno nda ri, “Ndi khou ya u bva nga
iri ya vhufumi nṱha ha tshithoma.” A nndavhelesa. Nda ri,
“Arali nda vha ndi sa athu u bva nga iri ya vhufumi nṱha ha
tshithoma, ndi ḓo u rengela zwiambaro zwiraru zwiswa zwine
wa tou ḓinangela.” Ngauralo ndi—ndi a ḓivha zwine zwa khou ya
u iteya, ndi a koloda zwiambaro zwiraru zwino, ngauri ho sala
miniti ya fumbili uri i rwe iri ya vhufumi. Fhedzi ndi ḓo lingedza
u ṱavhanya u ya nga hune nda kona.
9 Ro takala nga u vha fhano Yeriko na vhoinwi vharathu
ano matsheloni, nahone ri a ni ramba, nga madekwana a
Musumbuluwo, ngei Yerusaḽema, ngei Tucson, kha tshimima
henefho fhasi. Ni a vhona, Phoenix i muedzini, vhunga Yeriko.
Tucson, hune nda dzula hone, ndi thavhani, hafho ndi—hafho
ndi Yerusaḽema. Ni gai, Tony? Ndi ngani muṅwe muthu a sa
ri “amen” afha. Hafha, zwino ndi tshikwekweni, Tony ho ngo
bvelela. Zwo luga, matshelo, kana madekwana a Musumbuluwo,
ndi tshimima ngei—ngei Tucson, huno ri ḓo takala na ngoho arali
na vha ni hone nga henengei, ni nga dzhena huno na ri vhona.
Thero yanga nga hayo madekwana, arali Murena vha tshi funa,
ndi, Ro Vhona Ṋaledzi Yawe Vhubvaḓuvha Nahone Ro Ḓa U
Mu Losha.
10 Huno zwino nga ḽa vhufumiṱahe ḽa uno ṅwedzi, kana
ṅwedzi u ḓaho, zwavhuḓi-vhuḓi, ḽa vhufumiṱahe ḽa—ḽa Phando,

ndi thoma mvuseledzo hafha, kha luno lufhera, Ramada Inn
henefha, huno nga ḽa vhufumiṱahe, ḽa vhu fumbili, na ḽa vhu
fumbili-nthihi. Huno zwenezwo-ha na ḽa vhu fumbili-mbili,
ndi a tenda, hu thoma yone…nga ḽa vhu fumbili-raru, ndi na
masiku maṋa hafha, huno sa mvuseledzo. Vhunzhi ha vhoinwi
vharathu vha vhashumeli, ro takala nga maanḓa u vha na
vhoinwi ni na riṋe ano matsheloni, nahone ri a ni ramba uri ni
ḓise vhathu vha vhoinwi. Havho nga maanḓa, vhane, vhane na
vha ḓivha hafha ḓoroboni vha sa ḓivhi Yesu sa Mutshidzi wavho.
Huno zwenezwo, tsha vhuvhili, kha havho vha lwalaho nahone—
nahone vha tendaho uri Mudzimu vha ya fhindula thabelo, ro
ḓivhudza u rabelela vhalwadze kha tshino tshifhinga murahu ha
Tshumelo khulu ya Lushaka ine ya ḓo farelwa hafha u thoma nga
ḽa vhu fumbili-mbili. Huno ndi na vhuṱanzi uri ni khou ṱoḓa u
zwi pfa, ngauri hu na vhaambi vhahulu vha no khou ḓa, nahone
ndi na vhuṱanzi uri ni ḓo vha na tshifhinga tsha vhuḓi.

11 Zwino, ano matsheloni, ndo elekanya u amba fhano kha
hetshi tshigwada, zwine Phoenix yo dzulela u vha fhethumbiluni
yanga. Ndi a takalela Phoenix. Ndo vha ndi fhano musi ndi tshe
mutukana muṱuku, nnḓa hafha Wickenburg nga henefho nṱha.
Huno ndo dzula fhasi hafha kha tsha vhu Fumirathi nahone
Henshaw. Ho vha hu soga nga itsho tshifhinga. Fhedzi ndi a
hu vhona kha vunḓu, huno, zwo luga, ngoho kha mbilu ya
ḓorobo. Zwi sumbedza uri hu na u shanduka ha tshifhinga, u
shanduka. Fhedzi hu na tshithu tshithihi tshine nda khou ṱoḓa
u amba ngatsho ano matsheloni, ndi A sa shandukiho, hoyo
ndi Mudzimu. Mudzimu, kha mbekanyamushumo Yawe, Ipfi
Ḽawe, a Ḽi shanduki. Zwifhinga zwi a shanduka, vhanna vha a
shanduka, sisiteme i ya shanduka. FhedziMudzimu ha shanduki,
U dzula o tou ralo.

12 Huno nda elekanya, ngauri ro livhana na tshifhinga tsha
Khushumusi, uri ri ralo…khaṅwe ndi ḓo amba nga—nga
mulaedzawaKhushumusi. Huno zwino arali ni na Bivhili dzaṋu,
nahone ni tshi takalela u vhala, tshiṅwe tshifhinga vhathu vha a
ralo, nga murahu ha vhaevangeli kana vhaambi, ndi khou ṱoḓa
u vhala Mafhungo maḓifha a Mateo Mukhethwa, ndima ya 2, u
itela tshipiḓa tsha Ipfi.

Zwino musi Yesu o bebwa Betlehema ḽa Yudea
maḓuvhani a khosi Herode, vhonani, ha ḓa vhanna
vha vhuṱali vha tshi bva vhubvaḓuvha vha swika
Yerusaḽema,

Vha tshi ri, U gai uyo o bebwaho a Khosi ya Vhayuda?
Ngauri ro vhona ṋaledzi yawe vhubvaḓuvha, huno ro ḓa
u mu losha.

Musi khosi Herode…a tshi pfa hezwi zwithu, a
tshenuwa, na Yerusaḽema ḽoṱhe ḽa ralo nae.

Huno musi o no kuvhanganya vhotshifhe vhahulu
vhoṱhe na vhamaṅwalo a vhathu nga tshavho, a
vhudzisa…henevho huneKristo a teya u bebelwa hone.
…vha ri khae, Ngei Betlehema ḽa Yudea: ngauri izwo

zwo ṅwaliwa nga vhaporofita,
Huno iwe Betlehema, shango ḽa Yuda, na khathihi a si

iwe muṱuku vhukati ha vhakololo vha Yuda: fhedzi kha
iwe hu ḓo bva Muvhusi, ane a ḓo vhusa vhathu vhanga
Isiraele.

13 Ngavhe Murena vha tshi engedza phaṱhutshedzo Dzavho
kha u vhalwa ha Ipfi Ḽavho. Huno zwino ndi na notsinyana
hafha, na maṅwe Maṅwalo a u sumba khao, ndi takalela u
thetsheleswa nga maanḓa lwa tshifhinganyana kha thero ya:Ndi
Ngani Betlehema Ḽiṱuku.
14 Ni a ḓivha, nga Khushumusi, ndi elekanya uri roṱhe ri a
ralo, vhunzhi hashu, ndi nga si ri noṱhe, fhedzi vhunzhi hashu
ri xedza vhundeme ha vhukuma ha zwine Khushumusi ya vha
zwone. Vhunga ndi tshi limuwa nnḓa hafha, na mitshevho i
ya khavhisiwa; huno Vhubvaḓuvha hu dzulela u vha muri wa
mipfa, kana wo dalafhalaho. Huno miṅwedzi, kana dzivhege,
zwavhuḓi-vhuḓi, khaṅwe ṅwedzi kana dzivhege dza rathi
phanḓa ha musi Khushumusi i tshi thoma, hu dzulela u vha na
zwi kungaho na—na zwihulu…Vho zwi ita zwa vhubindudzi
vhudzuloni ha zwine zwa amba zwone.
15 A thi tendi uri Kristo o bebwa nga ḓuvha ḽa vhu fumbili-
ṱhanu ḽa Nyendavhusiku. A—a thi zwi tendi hezwo na luthihi.
Zwi ḓo vha zwi konḓaho uri izwo zwithu zwi iteye. Zwikwara
zwa Yudea zwi vha na mahaḓa u fhira u ralo, ngani, mahaḓa
a tsa u swika kha khundu henefho nga uyo ṅwedzi wa—wa
Nyendavhusiku, nṱha ngei Yudea. Fhedzi ri limuwa nga u
guda ḓivhazwakale, Kristo o bebwa nga tshifhefho, u yela kha
Lambamai kana Shundunthule, u yela henefho. Fhedzi musi
zwi tshi shandukiswa, hezwi, vho zwi dzhenisa, musi Vhukriste
vhu tshi shandukiselwa kha zwa Vhuroma, vha ita ḓuvha ḽa
mabebo ḽa mudzimu wa ḓuvha, zwine kha maora ho vha hu ḽa
vhu fumbili-ṱhanu, u bva nga ḽa vhu fumbili-nthihi u swika ḽa
vhu fumbili-ṱhanu ḽa Nyendavhusiku, ḓuvha ḽo dzudzanyea, zwi
tshi konḓa na uri ḽi shanduke. Huno zwenezwo heḽo ḽo vha ḽi
ḓuvha ḽa mabebo a ḓuvha, ngauralo vha ḽi shandukisa u ya kha
Murwa wa Mudzimu.
16 Fhedzi, elelwani, zwi si na ndavha uri ḓuvha ndi ḽifhio, zwo
ḓiralo a ri bviseli kule vhukhethwa ha zwine ḽa teya u ralo.
He Saṱhane a ri fhura hezwi, o ita vhubindudzi vhuhulu, huno
Santa Claus yo tswa ndosho dzoṱhe. Huno zwo no vha ḽone—ḽone
ḓuvha sa Paseka, vhunga vhuvhuḓa vhutshena na masekwa a
vhulungu. Huno—huno izwo zwi kwamana hani na Paseka? Izwo
zwi kwamana hani na mvuwo ya Kristo?

17 Zwi nga shango ṋamusi, vha ralo, vhana tshiṱaraṱani vha
nga ni vhudza zwinzhi nga ha Davey Crockett u fhira zwine vha
nga ni vhudza nga Yesu Kristo. Vha nga ni vhudza zwinzhi nga
vhugevhenga, zwiṅwe zwigevhenga zwa maḓuvha o fhiraho, u
fhira zwine vha kona nga Mukololo wa Vhutshilo o—o bebwaho
miṅwaha ya maḓana a fumiṱahe o fhiraho. Fhedzi hezwo a zwi
bvisi tshithu tsha vhukuma kha riṋe Vhakriste.
18 Ni a vhona, tshifhinga tshoṱhe tshedza tshi penya khwiṋe
swiswini. Lupenyo lu talatadzaho kha lutombo lwa makole
matswu vhusiku, lu sumbedza uri hu nga vha na tshedza
swiswini. Huno musi tshedza tshi tshi khou penya, a ni vhoni…
Arali ḓuvha ḽi tshi khou penya, a ni ṱoḓi zwiedza nga maanḓa.
Fhedzi kuswiswi, tshedza tshiṱuku, ndi hone tshi tshi ṋaṋa u
penya swiswini. Vhutsu, vhu amba vhukhwiṋe, tshi ḓi sumbedza
tshone tshiṋe khwiṋe. Huno hezwo zwi yela kha uri…Riṋe
Vhakriste ro vha ro teya u vha ri tshi khou ṱanziela u itela
vhugala ha Mudzimu nge a ṋetshedza Murwa Wawe kha riṋe.
Khushumusi yo vha yo teya u vha tshithu tsha ndeme nga
maanḓa. Riṋe Vhakriste ri teya…Hu si na ndavha uri zwi
vhonala hani, zwi ḓo ita uri tshi penye nga u ralo. Shango ḽoṱhe ḽi
na zwi kungaho. Ri na Kristo, huno hezwo ndi zwone zwe ra vha
ro teya ri tshi khou zwi tendela zwa vhonetshela kha ino awara
ya swiswi ine ra khou tshila khayo.
19 Ri elekanya uri Mudzimu u ita hani zwithu nga nḓila dzi so
ngo ḓoweleyaho, ngauri Ha ngo ḓoweleya Ene muṋe. Mudzimu
ho ngo ḓoweleya. U tou vha—U tou vha a re Nṱha ha mupo, ene
A sa gumi, kha riṋe vha gumaho. Ngauralo, tshiṅwe na tshiṅwe
tshine A ita, kha tshivhumbeo tshatsho, a tsho ngo ḓoweleya.
Huno Mudzimu o ralo—o ralo u hula, u swika hune A dzhiya
zwithu zwi so ngo ṱaluswaho zwa ḽifhasi uri a ḓiṱaluse Ene muṋe
ngazwo.
20 Ri limuwa hafha kha thero yanga, ya Ndi Ngani Betlehema
Ḽiṱuku, iyo ṱhukhusa kha ḽa Yudea ḽoṱhe, mukololo wa dziṅwe
ḓorobo dza Yudea, ndi nga mini Mudzimu o nanga u rumela
MurwaWawe afho fhethu?Hezwo ndi zwine ra khou ṱoḓa u amba
ngazwo. Mudzimu a tshi khou dzhiya zwithu zwa shango, ndi
a tenda Luṅwalo lwo ri, “Nga vhutsilu ha pfunzo, zwi takadza
Mudzimu u dzhiya zwithu zwi so ngo ṱaluswaho.” Zwine ra zwi
ita zwihulu, Mudzimu u zwi vhidza vhutsilu. Zwine ra vheyesa
vhugala khazwo, Mudzimu u ri a zwo ngo ralo—a zwo ngo ralo—
a si zwa vhuḓi. Huno zwine ra elekanya uri a si zwa vhuḓi,
Mudzimu vha a zwi hulisa.
21 Ndo vha ndi tshi khou elekanya zwiḽa phanḓa ha mabebo a
Murena washu, musi vhaporofita vhoṱhe, na vhaṅwe, vho amba
nga murangeli a ḓaho, “uri thavha iṅwe na iṅwe i ḓo tsitselwa
fhasi huno miedzi ya takulelwa nṱha, nahone thavha dzi ḓo
fhufha vhunga thutha ṱhukhu, huno maṱari a ḓo vhanda zwanḓa
zwao.” Huno ho vha hu—hu mushumeli, muporofita nga dzina

ḽa Yohane, o bvelela sogani, hu si kha tshikolo tsha thioḽodzhi,
maveve u mona na tshifhaṱuwo tshawe tshoṱhe, na tshipiḓa tsha
mukumba wa nngu, o vha a so ngo ambara zwiambaro zwa
mufunzi, a bvelela nahone a ḓivhadza, “Muvhuso wa Mudzimu
u tsini!” Huno vhathu vha konḓelwa nga u pfesesa kuambarele
kwo raloho ku tshi bvelela, hu si na ṱhaluso ya iṅwe—iṅwe
sisiteme-vho, tshini na tshini tshine a wela khatsho, garaṱa iṅwe
na iṅwe ya vhuḽedzane, kana iṅwe dinomineisheni-vho ye ya vha
i tshi khou mu tikedza. Wone—woneMulaedza wo vha u muhulu,
o vha a nga si dzhiye muthu, Mudzimu o mu dzhenisa tshikolo
ngei sogani. Mulaedza wawe wo vha u siho kha maṅwe maitela
a—amaipfi a thioḽodzhi. O amba nga dziṋowa na mbaḓo na miri,
huno hezwo ndi zwe a vha o zwi ḓowela, mupo, a tshi u lavhelesa,
uri u shuma hani. Huno hezwo ho vha hu—hu nḓila ya a zwi
dzhena ngayo.Hu si samufunzi, fhedzi sa—samunnawamupo.
22 Huno vhathu vho konḓelwa u mu pfesesa. O vha a si na na
phuḽuphithi, nahone o vha a so ngo ṱanganedzeya na kha nthihi
zwayo, fhedzi o rera khunzi-khunzini dza Yorodane, zwavhuḓi-
vhuḓi hafu ya milenzhe yawe u guma nga magona i ngomu
matopeni. Fhedzi vhathu vha ḓa uri vha zwi pfe, havho vhe
vha vha vha na vhungoho mbiluni. Vho vha vha khou ṱoḓa u
thetshelesa ngauri ho vha hu zwiṅwe zwithu zwo fhambanaho,
zwi na muungo wa Ngoho khazwo.
23 Ṋamusi ri teya u vha ri henefho kha u sendela ha mabebo a
Kristo; Mulaedza washu, u teya u ungo Ngoho khawo ine ya ḓo
ita uri vhathu vha vhe na ḓora ḽa uMuwana.
24 Mudzimu vho dzhiya henevho vhathu zwavho, vha si na
pfunzo, vha so ngo yaho na tshikoloni na ḓuvha ḽithihi zwaḽo,
huno fhedzi a ri o vha a muhulu vhukati ha vhaporofita vhoṱhe
vhe vha vhuya vha tshila, ngauri Mudzimu u ḓiṱalusa Ene muṋe
kha zwithu zwi sa ṱalusei.
25 Musi Yesu a tshi nanga vhafunziwaVhawe, zwo vha zwo ralo.
Ho vha hu na vhanna vhanzhi vho fanelwaho khwiṋe kha uyo
mushumo u fhira havho vhafunziwa, ho vha hu na vhafunzi, Ho
ngo vhuya a vha vhidza. Ho vha hu na vhafunzi nga aḽamaḓuvha,
vhanna vhahulu, vhotshifhe, vhanna vha pfunzo, vhanna vha
ḓivheya, fhedzi Ho ngo vhuya a vha vhidza. O dzhiya vhanna
vha vharei na vhakuvhanganyi vha muthelo, na vhaṅwe, uri—uri
a rumeleMulaedzaWawe. U dzulela u ita zwenezwo.
26 Maḓuvhani a Noaxe, O nanga mulimi, mulimi zwawe, uri
a ḓivhadze u tshinyadzwa ha tshikhathi. Mulimi zwawe, hu si
mufunzi, mulimi zwawe! Maḓuvhani a Noaxe, O dzhiya ene—
ene…Mpfareleni.
27 Maḓuvhani a Mushe, O dzhia phuli i shavhaho, hu si
mufunzi. Huno A mu tendela a bva u swika a tshi fushea, nnḓa
murahu ha soga, huno o bvisa pfunzo yawe, nahone a ḓivhonadza
khae kha tshiṱaka tshidugaho, nahone a mu rumela ngei fhasi na

lubaḓa lwo ombamaho tshanḓani tshawe, uri a dzhie lushaka lwe
lwa vha lu na…lwe a lu shavhela.
28 Ni a vhona, Mudzimu u dzhiya zwithu zwo leluwaho u itela
u ḓiṱalusa Ene muṋe khazwo. Ni a vhona, u dzhiya Ḽawe, Ḽi tou
vha Ipfi Ḽawe. O vhumba shango u bva kha zwithu zwine—zwine
zwa ralo…zwi sa athu u vhonala.
29 Maḓuvha a si gathi o fhiraho ndo vha ndi Audithoriamu ya
Morris, iṅwe ya dzikhampheini dzashu khulusa ya ngei New
York, huno ndo vha ndi tshi khou thetshelesa iṅwe ya ngudo
musi Einstein a tshi khou amba nga heyi ṋaledzi khulu, ye a
ri yo dzhiya miṅwaha ya miḽioni dza ḓana na fuṱhanu ya—ya
tshedza tsha tshifhinga, u bva khatsho, na miṅwaha ya miḽioni
dza ḓana na fuṱhanu u vhuyelelamurahu. Huno zwenezwo, itanu
elekanya, miṅwaha ya miḽioni dza ḓana na fuṱhanu ya tshedza,
hezwo zwi ḓo vha miṅwaha ya miḽioni dza maḓana mararu dza
tshedza. Huno zwino musi ni tshi vhuya murahu hafha, ni ḓo
vha ni tshe no tou ṱuwa lwa miṅwaha ya fuṱhanu. Elekanyani,
nga mini, tshedza tshi tshimbila nga luvhilo lwa hani, maela dza
zwigidi zwa ḓana na fumalo-rathi nga miniti, huno ni elekanye
uri hu na biḽioni nngana na thiriḽioni nngana ya miṅwaha ine
zwa nga dzhiya u ya nnḓa henengei na u vhuya murahu. Ya
ḓana na fumbili…miṅwaha ya miḽioni dza maḓana mararu ya
tshedza. Huno hezwo ndi zwa u ya kha ṋaledzi kha mbonalo ye
Mudzimu a tou i vhudzedza u bva zwanḓani Zwawe, uno A ita
dzi eyoni dza tshifhinga kha tshedza tsha miṅwaha seli ha izwo,
huno henefho a lavhelesa fhasi khadzo.
30 Zwenezwo hoyuMurassia a ri o yela kha ya ḓana na fuṱhanu,
maela dza maḓana mavhili, nṱha muyani, huno a ri ho ngo vhuya
a vhona Mudzimu kana Vharuṅwa. Muthu a nga vha o leluwaho
hani? Huno zwenezwo a elekanya nga yoṱhe iyo miṅwaha ya
dzibiḽioni na ya thiriḽioni; huno a tshi tou vha na miṅwaha ya
fuṱhanu u bva fhano, o ita mini, o dzhena kha u ya nga Hu
Sa Fheli.
31 Vha ri hoyu muendatshikhalani we a gonya nṱha, o fhedza
awara nnzhi a henefho nṱha, o mona lunzhi, lwa fumiṱhanu
u mona na shango, kana tshini na tshini tshe tsha vha tshi
tshenetsho, vha ri a zwo ngo vhuya zwa ralo…a yo ngo vha
na sekende na nnthihi vhutshiloni hawe. O vha a tshi khou
tshimbila na tshifhinga. Ngauralo, ni a vhona, ni dzhena kha u
ya ngaHu Sa Fheli. Hezwo ndi vhuhulu haMudzimu.
32 Mihumbula yashu i nga si pfesese uri O hula hani. Huno
naho zwo ralo musi A tshi lugela u Ḓidzumbulula, U zwi ita
zwo nyadzeya, u dzhiya zwithu zwo nyadzeyaho uri a zwi ite,
u nyadzeya hazwo.
33 Davita, we a vhonala a…kha vharwa vhoṱhe vha sumbe vha
Isai, o vha a wa u fhedzisela u ḓiswa phanḓa ha muporofita. Nga
mini, na vhathu vhawe vho vha vha tshi ḓo sea, vha nga si koni

u elekanya Davita muṱuku a vhonalaho sa a dinaho, muṱuku wa
mahaḓa o imelaho nṱha, muthu a vhonalaho sa o no dina ane a
ḓo vha khosi ya Isiraele. A nga vha o vha a sa vhonala sa khosi
kha havho vhathu, fhedzi ngoho o vha a tshi vhonala sa uyo kha
Mudzimu, ngauri vho…Omu ḓolisa sa khosi, naho zwo ralo. Ni
a vhona, O dzheya muṱa wo nyadzeyaho wa Davita, kana muṱa
wa Isai, uri—uri a vhumbe dzikhosi. Tshithu tshe shango ḽa tshi
landula, yone…o landula, a mu humisela murahu uri a ye u
londota nngu. A ḓisa wawe—murwa wawe wa u thoma, munna
muhulu a vhonalaho sa o omelelaho, zwavhuḓi-vhuḓi o vha a
tshi ima tswititi nahone a sedzea sa khosi ya Isiraele, huno ndi
onoyo we vha elekanya uri u ḓo vhonala a wa vhuḓi na khare
ṱhohoni yawe, ndi ene ane a ḓo rangaphanḓa…a ambara yone—
yone nguvho ya khosi nahone o vha a tshi nga hwala zwithu, na
tshini na tshini tshine tsha teya u itelwa khosi. O—o vhonala sa
wavhuḓi maṱoni a vhathu.
34 Fhedzi muporofita, na mapfura a nḓodzo tshanḓani tshawe,
a ri, “Naa a ni na muṅwe?” Huno a vha ḓisa, muthihi nga
muthihi, u swikamafheleloni a tshi ri, “Naa a ni namuṅwe?”
35 A ri, “Ndi na muṅwe, fhedzi khaṅwe ha nga ḓo vha tshithu.
U tou vha muṅwe-vho a si na na tshithu, ri nae nnḓa hafho u
khou lisa nngu.”
36 A ri, “Tshimbila u mu dzhiye.” Huno musi a tshi tou swika
phanḓa ha maṱo a muporofita o ḓoliswaho, a shela mapfura
kha ṱhoho yawe—ṱhoho, huno a gidimela u ṱangana nae. A ri,
“Hoyu ndi ene we Mudzimu a nanga.” Ni a vhona? Ni a vhona,
a zwi dzuleli u vha zwikungaho, zwa shango. Ndi u nanga ha
Mudzimu.
37 Huno nga tshilidzi Tshawe o ri nanga, ngauralo ri livhuwa
zwihulu izwo ano matsheloni. Huni a zwi dzhiyi izwo zwithu
zwihulu zwi kungaho zwa shango. O nyadzeyaho nga maanḓa
a nga vha mulanda wa Mudzimu, dzhiyani muṅwe muthu ane a
khou funa.
38 Mudzimu o mu ḓolisa, ni a vhona, dzhiyani zwithu zwiṱuku.
Zwino, ndi ngani O dzhiya Betlehema ḽiṱuku? Zwi vhonala unga
ho vha hu na fhethu huhulu hune Khosi, hune Khosi khulu ya
mahosi ya nga bebwa hone.
39 Kanzhi musi ri tshi dzudzanya zwithu fhano kha ḽifhasi, ri
lingedza u zwi wana huhulwane, tshithu tshi penyesaho tshine ra
elekanya ngatsho, ri zwi isa fhethu huhulusa nahone ra fhedza
tshelede nnzhi, na zwithu zwo iteswaho nga u londola. Ri zwi ita
nga yeneyo nḓila.
40 Fhedzi Mudzimu ha zwi iti nga heyo nḓila. U dzhiya tshithu
tshi si tshithu, uri A kone u Ḓisumbedza uri u wa maanḓa, uri
U ya kona…Arali O vha o dzhiya tshifhe muhulu kana muthu
o gudiswaho zwa vhuḓi, maḓuvhani a musi A tshi khou vhidza
vhaapostola, arali O vha o dzhiya zwenezwo vhudzuloni ha a si

naho nḓivho, murei wa khovhe a so ngo gudaho a sa koni na u
ṅwala dzina ḽawe, vho vha vha tshi ḓo ri, “Oo, izwo, ni a vhona,
pfunzo yaṋu i ya badela.” Fhedzi Mudzimu o dzhiya muthu a sa
koni na u ṅwala dzina ḽawe, u itela uri A dzhiye tshithu tshine
A nga tshi fara nga tshanḓa Tshawe, tshithu tshine A nga ita
tshiṅwe tshithu ngatsho, u sumbedza uri UMudzimu. Ri a swika
fhethu hune ra zwi limuwa uri a ri tshithu, zwenezwo ra dzhena
zwanḓani zwa Mudzimu, huno A nga ni vhumba nahone a ni ita
nga nḓila ine A ni ṱoḓa uri ni vhe ngayo. Fhedzi musi ri tshi kha
ḓipfa uri ri vha ndeme, zwenezwo a zwi nga ni vhuedzi. Ni nga
si dzhene zwanḓani zwa Mudzimu u swika ri tshi limuwa uri a
ri vha ndeme.
41 Muṅwe wa vhasidzana vhanga vhaṱuku o vha a tshi khou
vhudzisa ḽiṅwe ḓuvha nga ha vhundeme. Nda ri…Zwo luga,
ri tshi khou amba nga vhaṅwe vhathu vha ndeme. Zwo luga,
ho vha hu Muphuresidente ane a kha ḓi bva u vhulawa, huno
mbilu dzashu dzo ṱungufhadzwa ngazwo. Huno nda ri, “Zwo
luga, o vha a muthu wa ndeme.” Mabammbiri o zwi ṱanziela,
huno theḽevishini ya zwi gavha, zwo dzhiela muvhuso dzidoḽara
dza dzibiḽioni na dzibiḽioni u zwi anḓadza. Zwine, hezwo zwo
luga, heyo ndi ndavha yavho. Fhedzi nda ri…Hoyu mureri
muṱuku wa Pentekostaḽa nṱha ngei Carolina, hoyo muthu a
dzhena ngomu, tshidakwa na tshigidi, a vhidza mufumakadzi
wawe huno a thuntsha munna kha phuḽuphithi, zwenezwo a
thuntsha mufumakadzi, huno a ḓithuntsha, tshipiḓa tshiṱuku
murahu ha bammbiri nga u hula uho. I ri ni ndi ni vhudze,
murathu, hu si na ndavha uri ri vho nnyi, “Ni khou ṱoḓa u ḓivha
uri ni wa ndeme hani,” nda ri kha musidzana wanga muṱuku,
“dzhenisa muṅwe wau kha bakete ḽa maḓi huno u u bvise, huno
u lingedze u wana buli.” A ri tshithu. Hu tou vha na Muthihi wa
ndeme, hoyo ndiMudzimu. Ri teya u elelwa, Ndi Ene.
42 Zwi vhonala unga arali vho ṱoḓa u…muthu o vha a tshi
khou lugisa fhethu ha uri Khosi u bebwe hone, ho vha hu na
fhethu hunzhi nahone huhulu ha vhurereli na fhethu ha kale ha
Khosi nnḓani ha hafha Betlehema ḽiṱuku. Fhethu, sa tsumbo, sa
ngei Silo. Silo ndi hone he mbulungelo ya thoma u namiwa hone,
ri a ḓivha, musi ri tshi swika hune…ri tshi swika Yorodane
nga heḽi sia ḽa Paḽestina, na hune mbulungelo ya vheiwa u itela
fhethu ha u thoma hayo ha ndosho. Kana Giligala; Tsioni, Tsioni
fhethu huhulu; Giligala, naho-vho.
43 Kana tshifhaṱo tshihulu tsha ṱhonifho, tsha Yerusaḽema,
hune ṱhoho dza madzangano oṱhe dza kuvhangana hone,
musanda muhulu, zwi vhonala unga vho vha vho lugisa fhethu
ngei nṱha Yerusaḽema vha tshi itela Khosi khulu uri i bebwe
hone, arali vho ṱoḓa fhethu, fhethu ha kale kana fhethu ha vhuḓi
zwavhukuma. Ndi henefho he ha vha hu na musanda wa zwa
vhurereli, kha zwa vhurereli havho he Khosi ya ḓa hone. O ḓa
u imelela vhurereli havho. Huno O…huno musi A tshi ralo,

madzuloni a uri vha Mu dzudzanyele fhethu ngei Yerusaḽema
kana huṅwe fhethu ha kale, O bebelwa Betlehema, huṱukusa kha
dziḓorobo. “A si iwe muṱuku vhukati ha vhakololo vha Yudea?
Fhedzi kha iwe hu ḓo bva ene—ene Muvhusi ane a ḓo vhusa
vhathu Vhanga.” Huno heyi Yerusaḽema khulu i ṱhonifheyaho na
dziṅwe ḓorobo dzoṱhe dzo landuliwa.

44 Kana khaṅwe vho vha vha tshi nga dzhiya huṅwe
fhethu ha vhudzumbamo, fhethu huhulu sa Heburone,
Kadese, kana Ramothe-Gileada, iṅwe ya idzo ḓorobo
khulu dza vhudzumbamo, ngauri O vha a tshi khou ḓa u
vha Vhudzumbamo hashu. Arali ra lingedza u dzudzanya
muhumbuloni washu riṋe vhaṋe, ri nga dzhiya, kha ri ri, “Zwo
luga, zwino, arali heyi Khosi khulu i tshi khou ḓa, ine ya ḓo vha
Vhudzumbamo hashu, U teya u bebelwa huṅwe ha hafha fhethu
a tshihumbudzi tsha vhudzumbamo hashu, sa Ramothe-Gileada,
kana Kadese, kana huṅwe ha afho.” Ro vha ri tshi ḓo lingedza u
zwi lugisa sa zwenezwomihumbuloni yashu.

45 Fhedzi, ni a vhona, Mudzimu u na dziṅwe nḓila dza u ita
zwithu. U ya ḓivha u ita zwithu nga nḓila yone. Huno zwino nga
muhumbulo waMudzimu na thuso ya Mudzimu, ri ḓo lingedza u
amba uri ndi ngani izwi zwo iteya, ngauri tshiṅwe na tshiṅwe
tshi shuma kokotolo u ya nga mbekanyamushumo khulu ya
Mudzimu. Huno ndi khou ṱoḓa vhoinwi vhathu hafha Phoenix,
na u mona, ni tshi—tshi—tshi lingedza u pfesesa Hezwi. Izwo
elelwani, uri Mudzimu u ya ḓivha zwine A khou ita. Ni a vhona?
Huno U dzhiya nḓila yo nyadzeyaho uri a zwi ite. Ngauri, arali A
ita tshiṅwe tshithu nga tshiṅwe tshithu tshihulu, zwenezwo…
Mudzimu ha vhuyi a ita tshithu nga u ralo, Ha athu u vhuya
a ralo kha ḓivhazwakale yoṱhe ya Bivhili. Mudzimu ha athu u
vhuya a ralo, ha athu u ralo na luthihi, a dzhiya dzhia tshiṅwe
tshigwada tsha vhathu a ita tshiṅwe tshithu ngavho. Mudzimu
u dzhiya muthu ene muṋe. Ndi inwi, inwi, muthu muthihi. Huno
Mudzimu ha vhuyi a shandukisa mbekanyamushumo Yawe.
Ngauri, mbekanyamushumo Yawe ya u thoma, U teya u dzula
na heneyo mbekanyamushumo.

46 Maḓuvhani a Noaxe, O vha a na muthu muthihi, Noaxe.
Maḓuvha e A bvisela Isiraele nnḓa, O vha a na muthu muthihi,
hoyo o vha a Mushe. Ri a ḓivha nga ha Dathani na vhaṅwe
vhanzhi vho lingedzaho u elekanya u ralo, zwo luga, vho vha
vha “ndango i fanaho” na zwiṅwe. Ni a ḓivha zwe zwa iteya
khavho. Maḓuvhani a u vhuya ha Murena, maḓuvhani a Yohane
Mulovhedzi, na maṅwe o fhambanaho, O vha na muthihi ane
A shuma nae. Huno U shuma na riṋe ṋamusi sa muthu ene
muṋe, hu si sa tshigwada. Muthu muthihi! Zwi khou ya u vha
kha inwi na nṋe, uri ri imisa hani phanḓa ha Mudzimu. Ngauri,
U khou shuma na inwi na nṋe sa muthu ene muṋe, hu si sa
tshigwada tshine ra vha khatsho, nahone hu si sa tshivhidzo tsha

dinomineisheni tshine ra wela khatsho, fhedzi sa inwi na nṋe sa
muthu a eṱhe.

47 Zwino, Yoshua, kha u khethekanya shango, a ṋeya hetshi
tshipiḓa tshiṱuku kha Yuda. Vhanzhi vha vhoinwi, ndi—ndi na
huṅṋwe fhethu ho ṅwalwaho fhasi hune yo dzula hone, fhedzi
roṱhe izwo ri a zwi ḓivha, he ya dzula hone khuḓani. Huno ho
vha hu tshi tou vha fhethu huṱuku he vha hu ṋekedza, Yoshua,
kha u khethekanya shango, ṋeani hafho kha lushaka lwaYuda.

48 Huno zwino musi Isiraele vha tshi swika mulamboni wa
Yorodane, zwino lingedzani u gavha hezwi, musi Isireale i tshi
wela kha iḽo shango, shango ḽa pfulufhedziso, ho vha hu na
musadzi wa Vhannḓa we a vha a tshi ḓivhiwa sa Rahaba wa
phombwe. Huno a humbela khathutshelo, nahone a ṱanganedza
khathutshelo, o ṱanganedza khathutshelo tenda fhedzi o dzula
fhasi ha thambo tswuku. Huno ndi yeneyo nḓila fhedzi ye o vha
a tshi nga vha na khathutshelo. Ho vha hu tshiga, luswayo lwe a
vha o lu ṋeiwa.

49 Ri na Luswayo ṋamusi, na riṋe-vho, nahone ro tsireledzeya
tenda fhedzi ra dzula fhasi ha thambo tswuku, Malofha a Yesu
Kristo. Sa muthu ene muṋe, hu si tshigwada, muthu ene muṋe,
muṅwe na muṅwe washu u teya u dzula fhasi ha thambo tswuku
ya Malofha a Yesu Kristo.

50 Huno zwenezwo hoyu Rahaba, musi o ponyiswa, a dzhenisa
vhathu vhawe vhoṱhe nga ngomu, tshiṅwe na tshiṅwe tshe tsha
vha tshi fhasi ha thambo tsho vha—tsho vha tsho tshidziwa.
Vhunga Mudzimu ngei Egipita, musi zwoṱhe zwe zwa vha zwi
fhasi ha malofha zwo tshidziwa. Zwoṱhe zwe zwa vha zwi fhasi
ha thambo tswuku zwo vha zwo tshidziwa. Zwoṱhe zwi re fhasi
ha Malofha a Yesu zwo tshidziwa, zwoṱhe zwi re nga nnḓa Hao
zwo xela nahone zwo lugela tshinyalo. Huno zwino ri wanulusa
uri, nga u ita hezwi…Zwenezwo ri pfesesa nga ḓivhazwakale
uri o funana muṅwe makone, a thi ḓivhi dzina ḽawe zwino, kha
mmbi ya Isiraele. Huno a fhedzisela o mala hoyu munna. Huno
vha dzula hafha kha heyi, tsini na hafha fhethu huṱuku, huno
murwa wawe, Salama, o vha ene we a tumbula Betlehema. Ni a
vhona, Vhannḓa vho ṱumana nayo na u rangani hazwo, Wannḓa,
Rahaba wa phombwe.

51 Zwino, ri wanulusa uri Salama o wana heyi ḓorobo ya
Betlehema. Huno a beba Boasi. Huno Boasi o vha ene o
malaho Ruṱe, muṅwe Wannḓa. Huno zwino ri khou tevhelela
holwu lutsinga. Ruṱe, a wana, o vha a Mumoaba, huno a mala
Boasi, nahone o vha a tshi ḓa kha heyi ḓorobo ṱhukhu nga
khalaṅwaha ya ṱhalane fhedzi. Oo, arali ro vha ri na tshifhinga
ano matsheloni, u swika, kha izwo, ndi ḓo koloda mufumakadzi
wanga zwiambaro zwa rathi, u ya phanḓa. Fhedzi ndi dzula hani
kha iyo thero!

52 Naomi, a tshi fanyisa tshivhidzo tsha vha sa tendi, o vha o
ṱuwa nga nnṱhani ha nḓala, a ya shangoni ḽa Moaba; vhunga u
balangana ha Isiraele, vhoṱhe vha nnḓa vhukati ha dzitshaka.
Huno zwenezwo musi a tshi vhuya murahu, a vhuya na Ruṱe,
wa Mumoaba, huno a tou vhuya nga tshifhinga tsha ṱhalane, u
tou kuvhanganya ṱhalane ya u thoma. Itsho ndi tshiḽa Tshivhidzo
tsha Vhannḓa tshi tshi khou ḓa kha Mudzimu nga khalaṅwaha
ya ṱhalane hafhu. Tshifanyiso tsha vhuḓi hani henefho. Huno
zwenezwo ene na Boasi vhunga vho vha vho malana, na murwa
wavho a ḓivhiwaho, Obede, o bebwa henefho, huno nae a beba.
Huno zwenezwo murwa wawe, murwa muhulu, Isai, u bva kha
Obede. Henefho-vho a beba Davita, murwa wawe, khosi Davita
a bvelela.
53 Lavhelesani hezwi zwi tshi gonya zwino. U bva kha Rahaba
wa phombwe, murwa wawe, a tshi i wana. U bva kha izwo ha
ḓa—u bva kha izwo ha ḓa Boasi, we a dzhenisa muṅwe Wannḓa.
Huno u bva kha Boasi ha ḓa Isai. Huno Isai hafha, kha Isai
ha bebwa Davita. Huno Davita, henefha kha heḽi Betlehema
ḽiṱuku, o ḓoliswa nga muporofita wa Mudzimu, uri a vhe khosi
ya Isiraele. Hezwi zwithu zwoṱhe zwa tshimuya zwo dzumbwa
maṱoni a shango, zwo vha zwi tshi khou iteya hafha kha heyi
ḓorobo ṱhukhu ya Betlehema. Ni a vhona, hezyo ndi nḓila ine
Mudzimu a ita ngayo.
54 Zwino, ndi fulufhela uri Muya Mukhethwa u ḓo vha hone
zwino uri u ni ṋeye u pfesesa hone, uri Mudzimu ha shumi nnḓa
kha hezwi zwithu zwihulu. Ndi nga Muya. “Hu si nga maanḓa,
hu si nga u kona, fhedzi nga Muya Wanga,” u ralo Murena. Ni
a vhona? Mudzimu a tshi khou shuma kha Muya vhukati ha
vhathu. Ni a vhona, hovhu vhubvo vhuhulu, O vha a tshi nga
ḓa kha yeneyi ḓorobo fhedzi. Ndi henefho fhethu hu hoṱhe he O
vha a tshi nga bebwa. Mudzimu a tshi tevhelela lutsinga Lwawe
lu fanaho. Mudzimu u dzulela u ita zwenezwo. Mudzimu a tshi
tevhelela lwone—lwone lutsinga lwa Ipfi Ḽawe. A nga si humele
murahu kha Ipfi Ḽawe, na luthihi, huno a ḓi dzula a Mudzimu.
U teya u dzula na Ipfi. A nga si zwi ṱutshele Hezwo. Ṋamusi,
mikhuvha yashu na zwiṅwe zwi ri bvisa kha Ipfi. Ri na maitele
na zwithu zwine ra dzhenisa kha Ipfi, zwine zwa tshikafhadza
zwithu zwoṱhe. FhedziMudzimu a nga si vhuye a ṱutshelamutala
wa Ipfi Ḽawe. Ipfi Ḽawe ndi ngoho, tshifhinga tshoṱhe, ngauri U
Ipfi. Mudzimu na Ipfi Ḽawe ndi tshithihi.
55 Zwino, ri vhona hafha uri heyi Betlehema ṱhukhu, ngeno i
so ngo dzhielwa nṱha, fhethu huṱuku hu sa dzhielwi nṱha nga
maanḓa kha shango ḽa nnḓa, hu tshi tou vha huṱukusa kha
ḓorobo, a hu na o hu londotaho. Fhedzi Mudzimu o vha na
ndivho muhumbuloni Wawe uri iyo…uri ndi hone hune hezwi
zwithu zwoṱhe zwa ḓo iteya. Zwino, muhumbulo wa tshimuya
u ḓo gavha izwo, ngauri muporofita o amba hafha, ni a vhona,
muporofita o ri, “Iwe Betlehema ḽa Yudea, a si iwe muṱuku

vhukati ha vhakololo? Fhedzi kha iwe hu ḓo bva Muvhusi ane a
ḓo vhusa vhathu Vhanga Isiraele.” Muporofita, muhumbulo wa
muporofita wo i wana.
56 Lavhelesani hezwo zwa tshimuya, Muya Mukhethwa ṋamusi
u tshi rangaphanḓa izwo zwithu. A zwi iti phambano zwine
shango ḽa amba kha zwoṱhe zwi kungaho. Lavhelesani Muya
Mukhethwa kha Ipfi, ndi henefho hune zwa bva hone.
57 Mini-ha nga ha musi Yobo a tshi lovha huno a sumba fhethu
hawe ha u swiṱwa hone? Ha bvelela Abrahamu, Abrahamu a
renga tshipiḓa tsha mavu a u swiṱa mufumakadzi wawe, Sara.
Huno Abrahamu, musi a tshi lovha, o ṱoḓa u swiṱwa na Sara.
Abrahamu a beba Isaka. Isaka, musi a tshi lovha, o ṱoḓa u
swiṱwa na Abrahamu. Isaka a beba Yakobo. Yakobo a lovha, ngei
Egipita, fhedzi a ita uri Yosefa (murwa wawe wa muporofita) a
ane ngae, na tshanḓa tshawe kha khundu dzawe dzi ṱudzaho,
uri ha nga mu swiṱi fhasi ngei Egipita. Nga mini? A ri, “U ṱuwe
na nṋe ngei shangoni nahone henefho ndi swiṱwe hone.” Huno
Yosefa, musi a tshi lovha fhasi ngei Egipita, o bula nga ha u ṱuwa,
huno Isiraele i tshi bva u ya nga tshiporofito, fhedzi a ri, “Ni bvise
marambo anga kha ḽino shango.” Nga mini? Vho zwi ḓivha uri
mitshelo ya u ranga ya mvuwo yo vha i khou ya u takuwa kha iḽo
shango, ngauri Yobo o ri, “Ndi ya ḓivha Murengululi wanga u ya
tshila, nahone maḓuvhani a u fhedza U ḓo ima kha ḽifhasi; huno
naho mbungu dza lukanda dza tshinyadza uno muvhili, fhedzi
ṋamani yanga ndi ḓo vhonaMudzimu.”
58 Vho zwi ḓivha uri mitshelo ya u ranga ya mvuwo yo vha i
tshi khou ya u vuwa kha shango ḽa pfulufhedziso, hu si Egipita.
Vho vha vha vha tshimuya, vho vha vha vhaporofita. Huno
musi Yesu a tshi lovha, nga—nga Ḽavhuṱanu ḽa Vhuḓi, nahone
a vuwa nga matsheloni a Paseka, matsheloni a Swondaha i no
tevhela, Bivhili yo ri, “Vhunzhi ha vhakhethwa vho eḓelaho
buseni ḽa ḽifhasi, vha vuwa nahone vha bva mavhiḓani, vha
dzhena ḓoroboni, vha ṱuwa vha ya Vhugalani Nae.” Nga mini?
Ho vha hu henevho vhaporofita vhe vha ḓivha hune vha teya u
swiṱwa hone, fhethu na nga tshetsho tshifhinga. Zwo vha zwo
dzumbama maṱoni a vhaṱali. Fhedzi vho ḓivha zwine—zwine,
vho lavhelesa kha sia ḽa Muya. Yone—yone mitshelo ya u ranga
ya mvuwo yo vha i tshi khou teya u bvelela ngei Palestina, hu si
Egipita.
59 Zwo ralo ṋamusi, khonani. Vhathu vhanzhi vha farelela kha
zwithu zwa shango, kana maṅwe maitela mahulu kana tshiṅwe
tshithu. Ntswiṱeni kha Yesu, ngauri havho vha re kha Kristo
Mudzimu u ḓo vha vusa Nae kha heyo mvuwo. Huno a thi na
ndavha na zwiṅe shango ḽa amba, na u lingedza havho u ita
zwithu uri zwi kunge lwa hani. Ndi kha Kristo, havho vha re
kha Kristo vhane Mudzimu a ḓo vuwa Navho. Muhumbulo wa
tshimuya u gavha hezwo zwithu zwa tshimuya.

60 Hafha muporofita o ri, “Betlehema ḽiṱuku, a si iwe muṱuku
vhukati ha vhakololo vha Yuda? Fhedzi kha iwe hu ḓo bva
Muvhusi,” hu si kha tshifhaṱo tshihulu tsho dzudzanywaho
lwo khetheyaho, hu si kha miṅwe midavhi ya tshivhidzo
tsha kale kana tshiṅwe tshithu, hune Methodisi, Baphuthisi,
Phuresibatherieni, Pentekostaḽa, kana zwiṅwe zwinzhi zwa
thoma hone. “Fhedzi kha ṱhukhu ya hezwi, u bva fhethu ha
vhundeme vhuṱuku Ndi ḓo bveledza henefha fhethu, Muvhusi
Wanga wa vhathu.”
61 Fhedzi ṋamusi ri khou ṱoḓa u ri, “Vhokhotsi ashu vho ita
hezwi, vhokhotsi ashu vho ita hezwo.” Ni a vhona, Mudzimu
u dzhiela fhasi tshiṅwe na tshiṅwe tsha hezwo. Mudzimu u
ita zwine a khou ṱoḓa u ita. Lavhelesani mutala wa Muya,
lavhelesani nḓila ine—ine Luṅwalo lwa amba. Vho vha vha sa
zwi londi hezwo. Fhedzi, ni a vhona, Luṅwalo ndi lwone lu re
ngoho. Tshifhinga tshoṱhe, Mudzimu ndi wa ngoho.
62 Davita o ḓoliswa nga hoyu muporofita muhulu, uri a
vhe khosi. A zwi timatimisi uri Samuele, hoyu muporofita
muhulu, o vha tshi ḓivha hezwi zwithu zwi sa athu u iteya.
Huno ho vha henefho hune heyi mbeu yawe ya tshimuya yo
fulufhedziswaho…ngauri Mudzimu o ana nga muano, uri U ḓo
vusa Kristo uri a dzule kha khuluṋoni ya Davita. Zwenezwo
Kristo o vha a tshi ḓo bebelwa gai huṅwe? Hafha ndi khotsi
Awe vho bebwa, makhulu Wawe, makhulu-kuku Wawe, kuku-
kuku-kuku-kuku-kuku u ya murahu. Ni a vhona, vhathu Vhawe
nga lutsinga lwa Vhannḓa vha dzheniswa ngomu. Huno zwino
Bivhili yo ri, “Vhannḓa vha ḓo fulufhela khaDzina Ḽawe.”
63 Ni a vhona, zwoṱhe zwi teya u dzheniswa uri ni kone u
zwi vhona. Ri ḓo tama u dzula henefho lwa tshifhinganyana
nahone ra ima kha hezwo, huno ra ni sumbedza uri ndi ngani
Vhannḓa, fhedzi ndi na vhuṱanzi uri muhumbulo wa tshimuya
u ḓo gavha hezwi nga u ṱavhanya zwino; ngauri, nga u vha
vhomme, nahone hu si khotsi. Zwino, ngauri ho—ho vha hu
musadzi, Muselwa. Vhannḓa vha itwa nga u ralo, Muselwa, u
ḓo vhumbiwa nga Vhannḓa. Vhannḓa, “U ḓo dzhia vhathu kha
Vhannḓa u itela Dzina Ḽawe.” Heḽo ndi Dzina Ḽawe. O dzhia
mufumakadzi, ni a vhona, kha Vhannḓa. Huno zwi tou teya u
ralo, musadzi u dzhena ngomu, tshivhidzo, huno o vha a…vho
vha vhaVhannḓa, vhomakhulumurahu kha lutsinga lwambeu.
64 Zwino, vhunga zwo ralo-vho na Isaka o vha a kha lutsinga
lwa mbeu. Zwino lavhelesani hezwi, ri wana uri ngauri Davita o
vha na pfulufhedziso ya murwa. Zwino, ri limuwa uri izwo zwi
fana hafhu na Isiraele. Musi Isiraele…Kana Abrahamu a tshi
fulufhedziswa uri mbeu yawe, zwine ya ḓo vha zwone, uri kha
mbeu yawe hu ḓo bvelela hoyu Mutshidzi muhulu, nahone u ḓo
vha Khotsi a dzitshaka. Mbeu yawe ya mvelo, zwo tou ralo, ho
vha hu Isaka, huno ya kundelwa. FhedziMbeu yawe ya tshimuya,

nga lutendo lwe a vha a nalwo, ha bvelela Kristo, we a dzhenisa
tshaka dzoṱhe.
65 Zwo luga, tshithu tshi fanaho tshi a yelana hafhu. Mbeu
ya Davita ya mvelo ho vha hu Salomo, huno ya humela
murahu vhunga dziṅwe mbeu dza Abrahamu dzo ralo. Ya
humela murahu. Ngauralo na Salomo a humela murahu. A wana
vhasadzi vhanzhi, tshithu tsha u thoma tshine na teya u ḓivha,
vha rangela mbilu yawe kule na Mudzimu. Huno nga nḓila ye
a tshimbila huno a humela murahu, a lovha o ralo, o humela
murahu. Isiraele yo lovha nga nḓila i fanaho, yo humelamurahu.
66 Fhedzi ri wana uri heyi Mbeu ya tshimuya, ye ya vha yo
fulufhedziswa nga mbeu ya mvelo sa lutsinga lwa vhathu vha
bvaho kha Abrahamu, fhedzi vhunga vhuhosi vhu tshi bva kha
pfulufhedziso ya tshimuya ya Davita. Huno Davita o bebelwa
ngei Betlehema. Huno a ḓoliswa Betlehema. Huno ri wanulusa
uri musi Mbeu yawe ya Vhuhosini, Muḽaifa kha khuluṋoni yawe
a tshi bebiwa, kha yeneyi ḓorobo nthihi, Betlehema ḽiṱuku. “Iwe
u muṱuku vhukati ha vhakololo vhoṱhe vha Yuda, fhedzi kha iwe
hu ḓo bvaMuvhusi ane a ḓo vhusa vhathu Vhanga.”
67 Kha heyi ḓorobo ṱhukhu, tshitumbani tshiṱuku, tshitumba
tsha ḓorobo fhasi thungo ha tshikwara, ho vha hu na bako
murahu ha tshikwara, huno henefho ha bvelela kha miṋango
yaḽo miṱuku, Mukololo wa Mulalo, o bebelwa tshitumbani,
kha—kha bogisi ḽiṱuku ḽa—ḽa matanda o dzula huṅwe fhethu,
o ḓala mupfudze henefho ḓuluni, na zwiṅwe zwinzhi, fhedzi
henefho ha bva Mukololo muhulu, Mbeu ya musadzi, henefho
ha bva Mutshidzi wa shango, henefho ha bva Yehova Ene
muṋe, kha tshivhumbeo tsha muthu, o bva henefho kha itsho
tshitumba tshiṱuku ngei Betlehema. Hu si kha iṅwe pfamo ya
khosi, o bebwa vhuhosini; fhedzi henefho A bva afho fhethu
ho nyadzeyaho, ho ḓala mupfudze ngomu henefho, nahone o
putelwa nga zwiambaro zwa phulu. Vhunga mikhuvha i tshi ri,
zwo dzhiiwa kha dzhogo ya phulu ye vha vha vha tshi khou
lima ngayo.
68 Vhathu vha ṱungufhadzaho! Yofesa na Maria, vhoṱhe vha
tshi ṱungufhadza nga maanḓa, huno vho vha vhe henefha kha
itshi tshitumba tshiṱuku. Mudzimu u ḓiṱukufhadza hani Ene
muṋe! Huno zwenezwo ri lingedza u ḓiita tshiṅwe tshithu
tshihulu. Naa a ni koni u vhona uri Mudzimu u ḓiṱukufhadza
hani Ene muṋe nahone a dzhia zwithu zwi siho, uri A
vuledze pfulufhedziso Dzawe khulu. Yehova muṱuku o eḓela
tshitumbani, o putelwa nga—nga tshiambaro tsho dzhiiwaho
kha dzhogo, kha mukulo wa dzhogo he ha vha hu na phulu.
Huno zwa putela Mukololo wa Mulalo! Nṋe-nṋe! Zwenezwo
riṋe ri vhonnyi-ha? Ro fanelwa nga mini? Arali Mudzimu a
tshi nga ḓiṱukufhadza Ene muṋe sa izwo, naa riṋe ngavhe ri
sa khou ḓiṱukufhadza uri ri vhe vhalanda Vhawe, arali O ita
zwithu zwi ngaho izwo? Naa a si khwiṋe ri tshi hangwa maimo

ashu na zwithu zwa ḽino shango, huno ra fhira kha izwo, huno
ra ḓiṱukufhadza phanḓa Hawe nga ino Khushumusi? Huno ra
vha…Ra Mu sumbedza ndivhuwo dzashu dza ayo mabebo na
uho u ḓinyadza, nga u ḓiṱikufhadza na u ṱanganedza Ipfi Ḽawe.
Hu si na ndavha na zwine mikhuvha ya amba, ndi Ipfi Ḽawe ḽiṋe
ḽa amba. Ndi zwenezwo zwine A ḓo dzhia, Ipfi Ḽawe, nahone
Ḽeneḽo fhedzi.
69 Zwino ri wana uri, hetshi tshitumba tshiṱuku, ndi henefho he
nyelelwa ya u thoma ya imbiwa kha ḽifhasi, nahone yo imbiwa
nga Vharuṅwa. Elekanyani nga hazwo! Nyelelwa ya u thoma,
a i ngo imbiwa nṱha hafho na Kayafa, hu si fhasi kha tshiṅwe
tshivhidzo tshihulu tsha vhuḓi hune ha vha na mufunzi wa
khwiṋe, fhedzi tshitumbani ngei Betlehema, ḽiṱuku vhukati ha
oṱhe. Fhedzi nyelelwa ya u thoma yo imbiwa nga Zwivhumbwa
zwa Vharuṅwa kha ḓorobo ṱhukhu ya Betlehema. Ni a vhona
zwine nda amba?
70 Hu si na ndavha uri ni tshishai tsha hani, uri ni muṱuku
kana ni nga vha ni si wa ndeme u—u swika gai, Mudzimu a
nga ni shumisa arali na nga tou Mu tendela a ralo. Mudzimu u
khou ni ṱoḓa. Ha ni ṱoḓi ni tshi…a ni teyi u wela kha maṅwe
matshilisano mahulu, iṅwe mbekanyo khulu, vhuṅwe vhushaka
ha vharathu vhuhulu, kana tshi nga vha mini kana mini, hezwo
a zwi ambi tshithu kha Mudzimu. Mudzimu u khou ṱoḓa inwi!
Huno arali ni…arali ni tshi pfa uri ni muhulu, bvisani hetsho
tshipfi kha inwi. Ni teya u tshi bvisa. Ni ri, “Zwo luga, zwo luga,
ndi na Ph.D., LLD.” Hezwo zwi tou ni isa kule na Mudzimu. Zwi
hangweni zwenezwo. Vhuyani murahu kha Mudzimu. Vhuyani
murahu kha u ḓiṱukufhadza ha Muya, huno ni fune Mudzimu
nahone ni dzhie Ipfi Ḽawe.
71 “Huno arali na dzula kha Nṋe na Ipfi Ḽanga ḽi kha inwi,
zwenezwo humbelani zwine na funa, ni ḓo itelwa zwone.”
Mudzimu o zwi fulufhedzisa hezwo. “Arali na ri kha heyi thavha,
‘Sudzuluwa,’ huno ni sa timatime mbiluni yaṋu, fhedzi na tou
tenda uri zwe na amba zwi ḓo iteya, ni nga wana zwe na amba.”
“Uyo ane a tenda kha Nṋe, mishumo ine Nda ita naye u ḓo ralo-
vho. Na mihulwane kha heyi u ḓo ita, ngauri Ndi ya ha Khotsi
Anga.” Pfulufhedziso-ḓe nandi!
72 Hu na tshiṅwe tshithu tsho no khou ṱahela huṅwe fhethu.
Tshine ra lingedza u tshi ita ndi u tshi shandukisa na u tshi
ita tshiṅwe tshithu tshihulu nṱha hafho, ra vheya maluvha
na zwi kungaho khatsho, nahone ri tshi tshikafhadza vhunga
zwe dzitshaka dza ita nga Khushumusi. Ndi zwone! Arali ra
nga tou bvisa zwikungaho kha izwo zwithu, na hone—hone u
ḓiṱukufhadza murahu mbiluni ya muthu! Arali ra nga vhuisa u
ḓiṱukufhadza murahu nga Khushumusi kha zwe ya vha i tshi
anzela u vha zwone! Hu si ḓuvha ḽa vhubindudzi, hu si zwiedza
na dzi Santa Claus! Fhedzi murahu kha u losha Mudzimu wa
tsiko We a ḓa tshitumbani nahone a bebwa sa Lushie, Mudzimu

o itwa ṋama nahone a dzula vhukati hashu! Arali ra nga vhuya
murahu kha hezwo, ra bva kha zwi kungaho na zwithu zwihulu.
Mudzimu ha vhuyi a shuma ngazwo na luthihi.
73 Ni ri, “Zwo luga, ndi wela fhasi ha dzangano ḽihulu.” Hezwo
zwi ni sendedza kule na Mudzimu. Ni ri, “Ndi a ita hezwi,
hezwo.” Hezwo zwi tou ni sendedza kule ngamaanḓa.
74 Ni khou teya u ḓiṱukufhadza u swika ni tshi zwi vhona,
u swika, “Arali na dzula kha Nṋe na Maipfi Anga a dzula
kha inwi, zwenezwo humbelani zwine na ṱoḓa.” Zwine ra
lingedza u ita, musi Mudzimu a tshi ri ṋeya mubvumbi wa
phaṱhutshedzo muṱuku, ri lingedza u zwi shandukisa nahone ra
wana vhaṱhonifheyi henefho vhane vha khou ya u ita madzina
mahulu nahone vha ita u fhirisa vhaṅwe. Hoyu muṅwe u thoma
nga heyi nḓila na heyo nḓila, Mudzimu u mbo ṱutshela zwithu
zwoṱhe. Zwine ra ṱoḓa ṋamusi ndi u ḓadzwa nga huswa ha
Muya Mukhethwa kha mbilu dzo ḓiṱukufhadzaho. Ri khou ṱoḓa
Khushumusi ya vhukuma, fhethu ha mbebo. Arali na nga tou
limuwa uri a ni tshithu fhedzi tshitumba! Mudzimu ho ngo ya
Yerusaḽema, Silo, kana Ramothe-Gileada, U ḓa kha tshitumba
tshe tsha vha tsho tshikafhala. Musi ni tshi tendela Mudzimu, ni
vha…nahone na limuwa kha inwi muṋe uri a ni tshithu fhedzi
tshitumba tshi no nukha. Fhedzi ṱanganedzani, vulani miṋango
yaṋu, musi hafha fhethu huhulu na hodelani vha tshi khou Mu
landula, vulani miṋango yaṋu ya tshitumba tsha mbilu yaṋu
huno ni tendele Yehova a dzhene henefho, huno ni lavhelese
zwine zwa iteya, ngauri U tou vha Ipfi. O ri, “Arali na dzula kha
Nṋe, huno Ipfi Ḽanga kha inwi.” U Ipfi. Mu tendeleni a ḓe kha
inwi, huno ni lavhelese zwine zwa iteya. Zwenezwo humbelani
zwine na ṱoḓa, nahone ni ḓo itelwa zwone.
75 Ee, ndi henefho he nyelelwa ya u thoma ya imbiwa nga
Vharuṅwa,miṅwahaminzhi yo fhiraho. Hunomusi A…
76 [Murathu u amba nga dziṅwe ndimi. Muṅwe u ṋeya
ṱhalutshedzo. A hu na tshithu kha theiphi—Mudz.]

Huno zwino ri a zwi ḓivha uri mulaedza u teya u vha u
wandeme zwavhukuma, uri Mudzimu o vha a khou ṱoḓa u zwi
amba, kana ndi musi A so ngo dzhenelela kha mulaedza uri a
ite zwithu zwo raloho. “Ḓiṱukufhadzeni fhasi ha zwanḓa zwa
Mudzimu,” ho vha humulaedza wazwo, khonani.

Zwino, Khotsi ashu wa Ṱaḓulu, ri a zwi ḓivha uri Iwe u
vhuṱali hoṱhe nahone u ita zwoṱhe nga nḓila yone. Ri rabela
uri U zwi tendele zwino uri hezwi zwi vhe—zwi vhe mulaedza
kha vhathu, uri vha teya u ḓiṱukufhadza vhone vhaṋe, riṋe
roṱhe, huno vha ḓe fhasi ha tshanḓa tsha Mudzimu ramaanḓa. Ri
ḓikumedza kha Iwe, Khotsi, uri U tendele hezwi kha riṋe. Nga
Dzina ḽa Yesu, MurwaWau. Amen.
77 Zwino, u isa phanḓa, ndo vha ndi tshi khou amba nga musi
nyelelwa ya u thoma i tshi imbiwa, yo imbiwa nga Vharuṅwa

ngei Betlehema ḽiṱuku. Ndi henefho he havha vhanna vhahulu
vha bebelwa hone. Ndi henefho he pfulufhedziso ya Khosi
ya bebwa. Khosi yo fulufhedziswaho yo ḓa henefho. Zwino,
ipfi…nga u tou ṱavhanya zwino, uri ndi si ni fareledze lwa
tshikhala tshilapfu. Yone—yone pfulufhedziso, ipfi ḽo vha ḽi
hezwi, ipfi “Betlehema.” Kha ri ḽi kwashekanye. Ndo fhufha
notsi ṱhukhunyana hafha u itela u farana na tshifhinga.
Zwino, Betlehema. Ipfi B-e-t-l zwi amba “nnḓu.” E-h zwi
amba “Mudzimu,” nga Tshihevheru. E-h-e-m-a ndi “Vhurotho.”
Betlehema, “nnḓu ya Vhurotho ha Mudzimu.” Hezwo ndi zwine
ipfi ḽa amba.
78 Maipfi, madzina, a na zwine a amba. Vhathu vhanzhi izwo
a vha zwi tendi, fhedzi heyo ndi ngoho. Arali madzina a si na
zwine a amba, ndi nga mini dzina ḽa Abramu ḽo shandukiswa ḽa
vha Abrahamu? Ndi nga mini Sarai ḽo shandukiswa ḽa vha Sara?
Ndi nga mini Saulo ḽo shandukiswa ḽa vha Paulo? Ndi nga mini
Simoni ḽo shandukiswa ḽa vha Petro? Ni a vhona, haya oṱhe a na
zwine a amba, tshiṅwe na tshiṅwe tshi na zwine tsha amba.
79 Huno dzina Betlehema ḽi amba “nnḓu ya Vhurotho ha
Mudzimu.” Zwino, izwo zwi tendelana hani kha Yesu, Vhurotho
ha Vhutshilo Vhu Sa Fheli. Kristo ndi Vhurotho ha Vhutshilo.
Roṱhe izwo ri a zwi tenda, kani a ri ralo? Betlehema yo teya
hani henefho, vhurotho kati ha shango, yo vha i vhurotho kati ha
Vhutshilo Vhu Sa Fheli. Ndi ngazwo Khosi yo teya uri i bebelwe
henefho. O ri, kha Yohane Mukhethwa 6:35, “Ndi nṋe Vhurotho
ha Vhutshilo vhu bvaho ha Mudzimu ngei Ṱaḓulu. Vhokhotsi
aṋu vho ḽa mana sogani, huno vhoṱhe vho fa. Fhedzi hovhu
Vhurotho, arali muthu a ḽa hovhu Vhurotho, u ḓo tshila tshoṱhe.”
Zwenezwo, Yesu ndi Vhurotho ha Vhutshilo, ngauralo Vhurotho
ha Vhutshilo ho teya u ḓa Betlehema. Ndi ene Vhurotho hashu
ha Vhutshilo u itela lwendo, vhunga Isiraele. Mudzimu o ṋeya
Isiraele vhurotho u bva kha lutombo, u itela lwendo lwavho,musi
vha tshi tshimbila u bva he vha ṱutshela Egipita u ya kha shango
ḽa pfulufhedziso. Vhurotho, nga madekwana, ho na vhu tshi bva
kha lutombo. Huno Mudzimu o ri ṋeya Vhurotho ha Vhutshilo
u itela lwendo lwashu, ho ḓa Betlehema, nnḓu ya Vhurotho ha
Mudzimu. Ni a vhona uri zwo teya u vha hani? Zwi teya u vha
hune iḽo dzina ḽa vhidzwa, Betlehema, “nnḓu ya Vhurotho ha
Mudzimu.” Zwenezwo-ha A nga bebwa hani Yerusaḽema? A nga
bebwa hani Ramothe-Gileada? Ni a vhona, O ḓa he Dzina Ḽawe
ḽo vha ḽi, “nnḓu ya Vhurotho haMudzimu.”
80 Oo, dzhielani nzhele, Isiraele yo ṱanganedza vhurotho
vhuswa vhutete vhusiku vhuṅwe na vhuṅwe, vhu tshi bva
Ṱaḓulu, u itela lwendo lwavho. Kristo ndi Vhutshilo hashu,
Vhurotho ha Vhutshilo, huno ḓuvha ḽiṅwe na ḽiṅwe ri
ṱanganedza vhuswa u bva kha Kristo, u bva Ṱaḓulu, Muya
Mukhethwa u tshi tsela fhasi kha mutendi ḓuvha ḽiṅwe na ḽiṅwe.
Muswa!

81 Tshenzhemo tsha mulovha, vhunzhi hashu ri tshila nga
tshenzhemo tsha mulovha. A ri teyi u ita hezwo. Ndi tshenzhemo
tsha ṋamusi! Heyo ndi yone thaidzo nga dzidinomineisheni
dzashu, vha khou tshila kha tshenzhemo tsha John Wesley, nga
tshenzhemo tsha Dwight Moody, Finney, Sanky, Knox, Calvin,
vhunzhi ha vhenevho murahu ngei. Vha khou tshila kha hetsho
tshenzhemo. Fhedzi, elelwani, vhurotho he ha wa, huno vha
lingedza u vhu vhulunga, ho tshinyala, mbungu dzo dzhena
khaho, zwivhungi zwiṱuku. Huno heyo ndi yone thaidzo ṋamusi,
madamu o tshikafhalaho, u tshila nga vhurotho ha kale ho
tshinyalaho.
82 Ri teya u vha na tshiṅwe tshithu tshiswa tshi bvaho kha
Kristo, Ipfi Ḽawe ṋamusi ḽa ino awara. Ni a vhona? Ndi Ene
vhuswa hashu, Vhurotho hashu vhune ha wa ḓuvha ḽiṅwe na
ḽiṅwe u bva Ṱaḓulu u ḓa kha mutendi. Ndi Ene Betlehema yashu,
Nnḓu ya Mudzimu ya Vhurotho ha Vhutshilo Vhu Sa Fheli.
Kristo o bebwa Betlehema, huno a vha Nnḓu ya Vhurotho ha
Vhutshilo Vhu Sa Fheli. Ndi Ene Vhurotho ha Vhutshilo. Ndi
Ene Betlehema yashu. Kristo ndi Betlehema yashu. Vhurotho ha
mvelo vhu vhidzwa “zwithu zwa vhutshilo.” Ri vhidza vhurotho
hamvelo, vhunga vhurotho hashu ha tshedza, na zwithu zwine ra
wana, zwi vhidzwa zwithu zwa vhutshilo. Yesu ndi Tshithu tsha
Vhutshilo ha Mudzimu, tshone—tshone—tshone Tshithu tsha
Vhurotho ha Vhutshilo u itela Vhutshilo Vhu Sa Fheli. Vhunga
zwithu zwa vhutshilo zwi tshi vhidzwa vhurotho, Yesu, nga u
a vha Vhurotho ha Vhutshilo, ndi Tshithu tsha Mudzimu tsha
Vhurotho ha Vhutshilo Vhu Sa Fheli kha riṋe. Ni a vhona?
83 Ri nga si ṱuwe, tshiṅwe tshithu tshi teya u fa uri ri kone u
ḽa. Ano matsheloni musi ni tshi ḽa, ni ḽa zwithu zwo faho. Arali
tshiṅwe tshithu tshi sa fe, zwenezwo ni nga si kone u tshila,
ngauri ni tshila fhedzi nga tshithu tsho faho. Arali na ḽa ṋama,
nguluvhe yo fa. Na ḽa ṋama ya nguluvhe, nguluvhe yo fa, zwo
tou ralo. Huno zwenezwo arali na ḽa bifi, kholomo yo fa. Ni ri,
“Fhedzi ndi ḽa vhurotho.” Zwenezwo gorou yo fa. “Nga mini, ndi
ḽa zwidala.” Zwidala zwo fa. Ni tshila fhedzi nga zwithu zwo
faho, nahone ndi yeneyo nḓila fhedzi ine ni nga tshila.
84 Zwenezwo arali ni tshi kona fhedzi u tshila lwa mvelo, nga
zwithu zwo faho, tshiṅwe tshithu tshi teya u fa uri ni kone u
tshila lwa mvelo, zwi ngafhani-ha uri Tshiṅwe tshithu tshi teye
u fa uri ni kone u tshila u ya nga Hu Sa Fheli! Kristo o fa, uri
ri kone u tshila u ya nga Hu Sa Fheli. Huno O vha Nnḓu ya
Vhurotho ha Mudzimu ha Vhutshilo Vhu Sa Fheli, izwo ri a zwi
gavha, zwiswa, awara iṅwe na iṅwe ya ḓuvha, zwi tshi bva ha
Mudzimu ngei Ṱaḓulu, kha tshivhumbeo tsha MuyaMukhethwa,
u kanzwa mimuya yashu i na nḓala musi ri tshi dzula roṱhe
fhethu Ṱaḓulu. Ndi Ene Betlehema yashu.
85 Zwenezwo vharwa vhoṱhe vha Mudzimu vha tendaho vho
bebelwa Betlehema Nae. Arali Kristo o teya u vha Vhurotho

ha Vhutshilo, uri a bebelwe Betlehema, hune ha vha Nnḓu
ya Vhurotho ha Vhutshilo, zwenezwo muṅwe na muṅwe wa
vhatendi vha vhukuma kha Kristo o bebwa kha Kristo, vho
bebwa kha Betlehema ya Mudzimu. Amen. Zwenezwo, fhedzi,
Yesu o bebwa ngei Betlehema, ndo bebwa Betlehema, no bebwa
Betlehema. No zwi ita hani? Henefha Phoenix, Arizona, ano
matsheloni hafha Ramada, ni nga bebwa hafhu kha Betlehema
yaMudzimu, Nnḓu ya Vhurotho ha Vhutshilo Vhu Sa Fheli. Vhu
ḽeni hone ni tshile tshoṱhe!
86 Ndi ngani Betlehema ḽiṱuku? Hezwo ndi ṋamusi, “Ndi
ngani tshigwada tsha vhavhumbuluwi vhakhethwa vhaṱuku?
Ngi ngani izwi, izwo kana zwiṅwe?” Vhathu a vha ḓivhi uri Zwi
khou amba mini.
87 Fhedzi Muya u ya Zwi dzumbulula. Ipfi ḽi a Zwi sumbedza.
Ndi u vhonala ha Ipfi ḽa Mudzimu. Ri na Vhutshilo nga kha
Kristo, huno Ene a eṱhe. Madzangano ashu, dzidinomineisheni
dzashu, dziphambano dzashu, dzi tou ri fhandekanya fhedzi
na Mudzimu. Ri na u swikelela huthihi fhedzi kha Mudzimu,
huno hezwo ndi kha Yesu Kristo. A hu na iṅwe nḓila ine
ri nga ḓa nga Khae; a si nga tshifhe, a si nga mureri, a
si nga maitele, kana tshiṅwe tshithu-vho; Yesu Kristo fhedzi
nahone Ene o vhambiwaho. Ndi Ene Vhurotho ha Mudzimu ha
Vhutshilo, nahone ro bebwa Khae. Huno arali A Vhurotho ha
Mudzimu ha Vhutshilo, zwenezwo ndi Ene Betlehema. Huno
nga u bebwa kha Kristo, zwenezwo-ha ro bebwa nga Mudzimu
Betlehema, kha Kristo Yesu, ro dzula nae fhethu ngei Ṱaḓulu,
ri tshi ḽa Ene. Ri tshi ḽa Ene! Ndi Ene nnyi? U Ipfi. “U
rangani Ipfi o vha a hone, huno Ipfi o vha a na Mudzimu,
nahone Ipfi o vha a ene Mudzimu.” Huno musi ri tshi kona u
dzula na tshipikwa tshithihi, Ipfi ḽa Mudzimu, huno ra kanzwa
kha Izwo, ri Betlehema ya Mudzimu ya tshimuya, ri tshi ḽa
Vhurotho haMudzimu ha tshimuya, nahone mimuya yashu i tshi
khwaṱhisedza Ipfi ḽiṅwe na ḽiṅwe ḽe A amba, nga “Amen!” Ri a
ḓiphina nga hezwi zwiḽiwa zwamuruṅwa zwa Ṱaḓulu.
88 Musi I tshi ri, “Hezwi zwiga zwi ḓo tevhela havho vhane
vha tenda.” Mikhuvha kana dinomineisheni i ri, “Oo, A zwo ngo
ralo.” Fhedzi muthu wa vhukuma o bebwaho Betlehema, u ri,
“Amen!”
89 “Mishumo ineNda ita ni ḓo ralo u ita-vho.” Dinomineisheni i
ri, “Ndi tshigwada tsha zwipfi zwa u tou ḓiita.” Fhedzi mudzuli
wa vhukuma wa Betlehema u ri, “Amen,” ngauri u ya fusheya,
Hezwo ndi Zwiḽiwa zwa muruṅwa.
90 “Arali na dzula khaNṋe naMaipfi Anga kha inwi, humbelani
zwine na funa, nahone ni ḓo itelwa zwone.” Amen.
91 Oo,muhulu namuṱali ha nga vhuyi a zwi vhona. Ri farelesesa
kha vhurereli hashu ha vhahulwane, nga maanḓa lune ra vho
teya na u tou hwala garaṱa na zwiṅwe zwoṱhe uri ri ḓiwane ri

kha iṅwe phuḽuphithi. Hezwo a si zwone. Ni nga ḓiwana ni kha
phuḽuphithi ya Mudzimu nga u ḓiṱukufhadza. Iḓani Nḓuni ya
Vhurotho ha Vhutshilo, Yesu Kristo, huno ni tshile lwa tshoṱhe
Vhuhoneni Hawe, huno ni takuselwe nṱha fhethu ha Ṱaḓulu kha
Kristo Yesu, ni tshi ḽa kha Ipfi. Heyo ndi Betlehema yaMudzimu.

92 Ndi vhangana vhashu vhane vha vha Khayo ano matsheloni?
Ndi vhangana vhane vha khou funa u hangwa mvelelo yavho,
ndi vhangana vhane vha khou funa u hangwa mikhuvha yaṋu
ine ya hanedzana na Ipfi? Ndi nga mini ri si na mvuseledzo?
Ndi nga mini izwi zwithu zwi sa khou iteya? Thaidzo ndi mini
nga Pentekoste? Yo ḓiita dzangano yone iṋe. Ndi zwenezwo.
Pentekoste ni nga si i ite dzangano. Ni nga vhumba dzangano.
Fhedzi pentekoste ndi phaṱhutshedzo, ndi Maanḓa a Mudzimu.
Huno arali i pentekoste ya vhukuma, a i nga vhuyi ya fhira Ipfi
u itela mikhuvha. I ḓo dzhiya Ipfi. Ndi zwone, ngauri yo rubiswa
u bva kha shango na zwithu zwa shango. I dzula kha Ipfi ḽa
Mudzimu fhedzi, nahone ya Ḽi tenda. Ri Betlehema, vhanangiwa
vha Muvhuso wa Mudzimu. Ri khou ḽa Vhurotho ha Mudzimu
ha Vhutshilo Vhu Sa Fheli. Ro bebwa, Vhurotho ha Mudzimu, ro
bebwaBetlehema, uri ri vhe Vhurotho ha Vhutshilo ha tshimuya,
ha Vhutshilo Vhu Sa Fheli, nḓuni ya Mudzimu. Oo, nṋe-nṋe! Ro
bebwa Betlehema, ro ralo, ano matsheloni, musi ro bebwa kha
Yesu Kristo, ngauri U Betlehema ya Mudzimu. Yesu ndi Nnḓu ya
Mudzimu ya Vhurotho ha Vhutshilo Vhu Sa Fheli.

93 Ndi ene Maḓi ashu a lwendoni. Zwino, ri a zwi ḓivha uri ndi
Ene Maḓi. Vhunga Isiraele lwendoni lwavho, ndi uri vha tou rwa
tombo huno vhurotho havho ha ḓa vhu tshi bva Ṱaḓulu, fhedzi
tombo ḽo rwiwa uri vha kone u ṅwa khaḽo u itela u vhulunga
vhutshilo havho lwendoni. Mudzimu o rwa tombo, kana o ita uri
Mushe a zwi ite, muporofitaWawe, o rwa tombo. Ho vha humini?
U vula tombo. Arali…Tombo ho vha hu Kristo. Naa ni a zwi
tenda? Zwo luga. Zwenezwo arali muporofita o vula tombo uri
vhutshilo vhu bve, zwenezwo, arali hu Tombo, ṋamusi ri ṱoḓa
Muya Mukhethwa kha vhaṅwe vha vhathu vhane vha ḓo rwa
Tombo, amen, huno vha tendela Ipfi ḽa bva, ngauri ndi Ene Ipfi.

94 Ro fhira kha mikhuvha na u ṅwa maḓi o tshikafhalaho u bva
madamuni. Zwine ra ṱoḓa ṋamusi ndi u vulwa ha Ipfi ḽine ḽa
tshila, nahone Ha shanduki mulovha, ṋamusi, na lini na lini. A
nga si kundelwe. Vha nga zwi vhidza u vhala muhumbulo, vha
nga amba tshini na tshini tshine vha ṱoḓa, kana zwa tshimuya,
kana—kana ndi diabolo, tenda fhedzi Ipfi ḽi tshi khou ela ḽo
vhofholowa na u bveledza kokotolo zwe Ḽa amba uri Ḽi ḓo ita,
Ndi Tshisima nḓuni ya Davita hafhu, murahu Betlehema, he
Yesu Kristo a sa shanduki mulovha, ṋamusi, na lini na lini,
kha vhadzuli Vhawe vha Betlehema. Tshilani Nazwo, tshilani
Khazwo, ndiMaḓi a Vhutshilo lwendoni kha riṋe vhunga Isiraele
yo vha nao.

95 Tshiṅwe tsha tshenzhemo tsha Davita tshihulu, arali ni tshi
khou ṱoḓa u vhala ngazwo kha Samuele ya Vhuvhili 35:15, u
thoma, ri vhala henefho he Davita, nge a bebelwa Betlehema,
fhedzi a fhedza o vha mutsinda. Oo, mbonalo-ḓe nandi!
Vhafiḽista vho vha vho kuvhangana nga hetsho tshifhinga,
shangoni, ngauri Saulo, munna muhulu we a dzhenisa Isiraele
yoṱhe tshivhini, o wa u bva kha Mudzimu nahone a vha swina ḽa
Mudzimu, huno vha—vha kuvhangana, Vhafiḽista vho vha vho
kuvhangana u mona na Betlehema. Huno Davita, a tshi khou
lingedza u humela murahu hayani hawe, a kundelwa u zwi ita, o
vha a nnḓa sogani ngauri o vha o no vha mutsinda kha vhathu,
kana, ho vha hu na u shakuliswa.
96 Tshifanyiso tsha vhuḓi hani tsha Kristo ṋamusi, mutsinda.
O ralo. Zwino, ni ri, “Hezwo zwi nga si ralo.” Zwo luga, arali
na tenda Bivhili, zwo ralo. Bivhili yo ri, kha Tshikhathi tsha
Tshivhidzo tsha Laodekia, uri Kristo o vha a nga nnḓa ha
tshivhidzo, a tshi khokhonya [Mukomana Branham u khokhonya
phuḽuphithi—Mudz.] u khou lingedza u vhuya murahu kha
tshivhidzo Tshawe ene muṋe. Mutsinda ndi tshithu tsho
haniwaho, tsho landuliwaho. Huno Ipfi na Muya Mukhethwa
zwo landuliwa. Ndi zwone. Ni nga si dzhene ngomu hafho. Arali
na vhuya na Mu ṱanganedza, ni teya u bva hafho uri ni Mu
wane. Ni teya u ya nnḓa Khae. A nga si dzhene ngomu. Vho
dzudzanyea ngamaanḓa khamikhuvha yavho lune vha—vha nga
si ni tendele na rera izwo zwithu, a vha nga ni tendeli ni tshi
tenda hezwo zwithu.

Vha ri, “Ni ya tenda uri Ha shanduki?”
97 “Oo, nga nḓila ine, Ha shanduki.” Zwino, hezwo a si u
dzula Betlehema. Hai, hai. Hezwo ndi u ṅwa kha damu ḽo
tshikafhalaho, murahu, vhurotho ho tshinyalaho he ha wa
miṅwaha minzhi yo fhiraho. “Ndi mini zwe Mukene na mukene
vha amba Ngazwo?” Vha nga vha vho vha vha khou amba zwone
ḓuvhani ḽavho. Heḽi ndi ḽiṅwe ḓuvha. Heḽi ndi Ḓuvha ḽa Murena!
Hetshi ndi tshiṅwe tshikhathi tsha tshivhidzo, a si Filadelefia.
Heyi ndi Laodekia. Zwo landulwa, nahone Kristo o no vha
mutsinda kha tshivhidzo Tshawe ene muṋe, o sukumedzelwa
nnḓa. O no vha mutsinda.
98 A nga ḓa henefha fhasi huno a shuma henefha vhukati ha
vhathu, huno a ita zwithu zwi fanaho zwe A ita hafha, zwe a
amba uri U ḓo zwi ita maḓuvhani a u fhedza, a ṋeya zwiga zwi
fanaho na zwithu zwe A amba uri U ḓo zwi ita vhunga zwo
ralo maḓuvhani a Sodoma. Ri a ḓivha zwe A ita kha Tshivhidzo
henefho.
99 Ri vhona Billy Graham, vhunga zwo ralo. Havho vharumiwa
vho tsela fhasi kha tshivhidzo tsha dinomineisheni, huno vha
rera fhasi henefho, huno henefho vha vha vhidzela nnḓa, vha vha
vhudza uri vha tende Ipfi nahone vha bve kha ḽa Sodoma.



24 IPFI ḼO AMBIWAHO

100 Tshigwada tsha Abrahamu tsho vha tshi si ho Sodoma, vho
vha vho no vhidzwa kale. Lavhelesani Muruṅwa, zwe A vha itela
nṱha henefho, sa tshiga, tshe vha ḓivha. Huno zwithu zwi fanaho
zwi nga itwa hafhu, huno vhathu vha ri, “Oo, zwo luga, ni so ngo
Zwi tenda.” Ngamini? Ngamini? Ngauri vho ita Kristomutsinda
kha dzangano ḽavho, vha tou vha vhatsinda Naḽo, Pentekostaḽa
na vhaṅwe vhoṱhe. Zwino, heyo i tou vha Ngoho kokotolo. Ndi
a zwi ḓivha uri hezwo zwi a hwaya. Fhedzi, thetshelesani, arali
tshithu tshiwe na tshiṅwe tshi sa…Arali—arali zwi Ngoho, i ḓo
hwaya. Huno ndi zwone. Zwi teya u vha Ngoho.
101 Zwino, zwino lavhelesani Davita, musi a nṱha ngei, Davita o
ḽora nga ha gundo ḽawe ḽa maanḓa. O vha a bakoni, a tshi khou
dzula murahu, huno nḓilani ya kule, ya u yela kha maela dza
fumiṱhanu u bva nnḓa ha ḓorobo. Huno a gonya nṱha nahone a
limuwauri henefho, ḓorobo yawe ine a i funa ye a bebelwa khayo,
nahone ye a ḓoliswa hone u vha khosi, na—na zwiṅwe zwinzhi
henefho.
102 Vhadzuli ngeyi Isiraele, nga ayo maḓuvha, vho vha vha
tshiṅwe tshithu vhunga zwine zwa vha zwone ṋamusi ngei
Germany. Vha na dziḓorobo ṱhukhu. Huno zwenezwo vha dzula
kha dziḓorobo u itela tsireledzo, huno zwenezwo vha dzhia nngu
dzavho na mihwalo yavho u bva shangoni huno vha dzi kanzwa,
huno vha dzi reilela murahu. Huno tshifhinga tsha madekwana,
vha dzi dzhenisa ngomumadangani.
103 Huno Davita, a tshi lavhelesa fhasi kha ḓorobo, a thoma u
elelwa mishumo ya maanḓa ye Mudzimu a ita ngae, magundo
mahulu e Mudzimu a kunda ngae. Uri ḽiṅwe ḓuvha musi nngu
yawe i nṱha dzithavhani he a vha a hone, o eḓela fhasi tsini na
pfulo, na zwiṅwe, tshivhingwi tsha ḓa nahone tsha wana iṅwe
ya nngu ṱhukhu huno tsha i dzhiya. Huno a tshi tevhela, huno a
vhulaya itsho tshivhingwi. Mudzimu vho mu fha gundo ngauri
o vha o anetshelwa nga khotsi awe uri a ṱhogomele idzo nngu.
Hezwo ho vha hu wawe—hezwo ho vha hu mushumo wawe, u
ṱhogomela nngu!
104 O mufunzi, hoyo ndi mushumo waṋu! Huno vha ḽa Zwiḽiwa
zwanngu, hu simadzanga. Zwiḽiwa zwaNngu, Ipfi ḽaMudzimu!
105 Muṅwe muthu a dzhena ngomu huno a dzhia iṅwe, a ṱuwa.
Muṅwe muthu a dzhena ngomu huno a dzhia iṅwe huno a bva,
a i tevhela. Ndau yo dzhena ngomu huno ya dzhia iṅwe, a i
tevhelela. O vha a sa fushei u swika a tshi i wana.
106 Hezwo zwo mu ṋeya gundo ḽihulu ḽiṅwe ḓuvha, musi a tshi
vhona Isiraele yoṱhe yo hahedziwa. Ni a vhona, Isiraele yo vha
i tshi khou pfa mikhuvha yoṱhe na zwiṅwe zwoṱhe. Vhoṱhe vho
ralo, vhoṱhe vho ya tshivhidzoni. Vhoṱhe vho vha vho rubiswa.
Vhoṱhe vho ya kha tshifhe huno vhawana phaṱhutshedzo dzavho
phanḓa hamusi vha tshi ya nndwani. Fhedzi musi zwi tshi swika
fhasi kha musumbedzo, wa zwi re Nṱha ha mupo, vho vha vho

ralo, muṅwe na muṅwe, magoswi, ngauri vho vhona tshiṅwe
tshithu tshe tsha vha tshi kha u hanedza. Huno vha si vhe na
u ḓiimisa, a vho—a vho ngo vha na zwine ri nga zwi vhidza
ṋamusi, nga ḽone—nga ḽone ipfi ḽa tshiṱaraṱani, a vho ngo vha
na—na—na “u ya u tshi dzhia.” Ho vha hu na tshiṅwe tshithu
tshi no khou ṱahela. Vho vha vha sa koni u ya nnḓa hafho vha
ṱangana na heyo miswonḓa. Nga mini? Ngauri vhoṱhe vho vha
vho fhaṱutshedzwa nga tshifhe. Vho vha vha na phaṱhutshedzo
khethwa khavho, huno vho gwadama nahone vha ḓoliswa nga
maḓi makhethwa, na tshini na tshini tshenetsho, huno vhoṱhe
vho vha vho ima nnḓa henefho. Fhedzi musi zwi hanedzaho zwo
no hula nga maanḓa, a vho ngo vha natsho. Henefho ha ima
Saulo, mulavhelesi muhulwane kana mubishopho, o ima nnḓa
henefho, ṱhoho namahaḓa nṱha hammbi yawe.
107 Huno a ita khaedu, Goliaḓa o ralo, huno a ri, “Arali nda mu
vhulaya, zwenezwo vha ḓo ri shumela. Fhedzi arali a mmbulaya,
zwenezwo ri ḓo ni shumela.” Fhedzi phambano ya vha khulwane
nga maanḓa. O vha a na miṅwe ya intshi dza fumiiṋa, hezwo zwi
vha intshi dza fumbili-malo kha tshanḓa tshawe. Lavhelesani
tshanḓa tshine a vha natsho! Yawe—ṋeleṱe yawe, ṋeleṱe ya u
runga, vhunga banga ḽe a vha a naḽo. Huno elekanyani uri
ṱhoho yawe i nga vha yo vha yo hula zwi ngafhani, i tshi yela
kha unga lupaipi. Huno hu ḓo vha hu na—hu na gondola, ḽa
intshi kana vhulapfu vhuvhili, hamusinasetha, ḽo ṋembelela kha
ṱhoho yawe. Lavhelesani khamafumo awe, zwipiḓa zwamafumo
vhunga tshithihi tsha haya mafasiṱere a fhungudzaho ḓuvha,
hune a kona u fema na u ḓitshimbidza, heyo ndi yone nḓila ine
mafumo a shuma. Na dzhasi khulu ya maṅwalo yo ṋembelela
khae, a nga vha o vha a tshi lemela phaundu dza ḓana, kana
phaundu dza maḓana mavhili, a musinasetha, yo ṋembelela kha
khana yawe. Na—na ṋeleṱe, banga tshanḓani tshawe, khaṅwe ḽa
vhulapfu ha maga a furaru-ṱhanu.
108 Zwine swina ḽa nga ita musi ḽi tshi elekanya uri ḽi na zwi so
ngo ḓoweleyaho kha inwi! Zwine ḽa elekanya uri ḽi nga ita, u ḓo
ḓikukumusa hani! “Maḓuvha a maḓembe o fhira. Ni nga si fhire
na zwithu zwo raloho.”
109 Fhedzi ha bvelela muṅwe a vhonalaho a muṱuku o omaho
ṱhoho a si na tshenzhemo tsha thioḽodzhi, fhedzi u na
tshenzhemo tsha uri Mudzimu u kha ḓi vha Mudzimu. Mudzimu
u vhulunga Ipfi Ḽawe. Huno a bvelela henefho. Huno Saulo a ri,
“Ima, ndi ḓo—ndi ḓo u ṋeya digirii ya vhutsila.”
110 A vheya gondola ḽawe khae, hu ḓo fhelela, ḽa mu gadedzela
fhasi. O vha a sa ḓivhi tshithu nga hezwo. A ri, “A thi ḓivhi
tshithu nga zwithu zwo raloho.” A ri, “A thi ḓivhi. Fhedzi
ndi ḓivha tshithu tshithihi, uri ni khou ofha u ya u lwa na
uyo musonḓa? Huno na ima hafha na ḓivhidza Tshivhidzo tsha
Mudzimu a tshilaho, huno na tendela uyo a sa tendi nahone a so

ngo rubiswaho a tshi ima nnḓa afho a ḓikukumusa nga u ralo?”
A ri, “Ndi ḓo ya nda lwa nae!”
111 Oo, ri khou ṱoḓa vhathu vha ngaho vhenevho ṋamusi, vhathu
vha na tshenzhemo!
112 O itamini, Davitamuṱukuwangei Betlehema o itamini? O ya
nnḓa henefho uri a lwe na muswonḓa. Muswonḓa wa mu sema
nga dzina ḽa vhadzimu vhawe, vhadzimu, vhunzhi, a mu sema
nga dzina ḽa vha miswonḓa vhawe, kana vhadzimu vhawe, huno
a bvela nnḓa henefho a ri, “Ṋamusi ndi ḓomu vhulaya nga banga
nahone ndi ḓo ṋembeledza tshitumbu tshau kha muri huno uri
zwiṋoni zwi tshi ḽe.”
113 A ri, “U ṱangana na nṋe sa Mufiḽista, nga dzina ḽa Vhafiḽista,
u na mafumo na banga, fhedzi ndi ṱangana na iwe nga Dzina ḽa
Murena Mudzimu wa Isiraele.” Ho vha hu mini? Ipfi! Ipfi, “Ndi
ḓo ṱangana na iwe nga Ipfi.” A ri, “Ṋamusi ndi ḓo tumula ṱhoho
yau kha mashaḓa au.” Hoyo muswonḓa a sea nahone a ya u lwa
nae. Huno Davita a si sudzuluwe, a ya khae, nae-vho. Hu tou
vha na fhethu huthihi huṱuku fhedzi, huno Mudzimu a endedza
tombo ḽawe.
114 Davita, o dzula nṱha hafha sa mutsinda, o vha a tshi khou
elekanya nga zwenezwo, uri ḽo vha gundo ḽihulu hani. Zwenezwo
a nga vha o mbo ḓi thoma u elekanya nga dzipsalme, uri
tshiṅwe tshifhinga henefho thavhani o vha a tshi eḓela fhasi
huno a elekanya nga Mudzimu. O ri o hungelela milayo Yawe
kha wawe—kha ṱhoho ya mmbete wawe na kha miṅwe yawe,
na hoṱhe hune a ya. “Ndi dzulela u vha na Murena phanḓa
hanga, tshifhinga tshoṱhe, nahone a thi nga sudzuluswi.”O vheya
Mudzimu phanḓa hawe. Huno magundo mahulu e a vha nao!
Musi a tshi ṱuṱuwedzeya nga maanḓa, o vha a wa dzipsalema,
u mbo thamuwa huno a dzhiya tsha u ṅwala tshawe huno a
ṅwala fhasi dzipsalema nahone a dzi imba. O vha a tshi mbo ḓi
dzhena Muyani, huno a tshina na u tshina na u tshina Muyani.
O vha a tshi hwaleya hani Muyani, o vha a tshi tshina Muyani
nga u ṅwala hedzi dzipsalema. Huno a nga vha o vha o ḓa
kha dzipsalema dzo fhambanaho, “Murena ndi Mulisa wanga, a
thi nga shai tshithu. U nnyita uri ndi eḓele pfuloni ya vhuḓi,”
Psalema 23, “U nngisa maḓini a vhuawelo. U netulusa muya
wanga. Oo, U thangela kha nḓila dzo lugaho a tshi itela Dzina
Ḽawe. Huno, vhoinwi, naho nda tshimbila govhani ḽa dunzi ḽa
lufu, a thi nga ofhi vhuvhi. Iwe u na nṋe.”
115 Huno musi a tshi elekanya kha hezwo zwithu, ḽi nga vha ḽo
vha ḽi ḓuvha ḽi fhisaho, a pfa ḓora, ḽi tshi khou fhisa nahone a
tshi phopha biko. O vha a tshi lavhelesa nḓilani fhasi govhani
a nṱha ha dzithavha, thungo ya vhubvaḓuvha kana thungo ya
vhukovhela, kana ndi thungo ya vhubvaḓuvha, ya ḓorobo, musi
a tshi lavhelesa fhasi huno a vhona hune Vhafiḽista vhoṱhe
afho, vha zwigidi vhavho vho kuvhangana u mona. A vhona

ḽiya gwedzho ḽa kale ḽe a vhuya a ṅwa khatsho. Oo, a thoma u
elekanya nga matsheloni musi a tshi ḓo dzhiya nngu dzawe, a ya
nnḓa u—u dzi kanzwa, u ḓo fhira nga kha ḽeneḽi gwedzho ḽa kale,
ngauri ho vha hu fhethu huhulu ha maḓi. Huno zwenezwo u ḓo
ya henefho huno a ṅwa maḓi, huno a ṅwa, a litsha nngu dzawe
dza ṅwa.Hani henefhoBetlehema, hune a sheledza nngu dzawe.
116 Hafho ndi hone kokotolo hune Mudzimu a sheledza nngu
Dzawe hafhu ṋamusi, henefho murahu Betlehema, Ndi Maḓi a
rotholaho a vhuḓi.
117 A huwelela, “Arali nda nga tou ṅwa kha iḽo gwedzho hafhu!”
Ndi khou ya u vala zwino, thetshelesani nga maanḓa. “Arali nda
nga tou ṅwa fhedzi!” Ngomu hawe ha huwelela, “Arali nda nga
tou ṅwa hafhu kha iḽo gwedzho ḽa Betlehema.” Lutamo lwawe
lwo vha lu mulayo kha havho vhane vha mu funa. Elelwani,
muya wawe wo vha u tshi khou huwelela tshikalo tsha maḓi.
Huno havho vhe vha mu funa, lutamo lwawe luṱuku lwo vha
lu mulayo. Ro vhudzwa uri muthihi wa…vhararu vha havho
vhanna vha kuvhangana, vhanna vhahulu. Muṅwe o vhulaya
vha maḓana a malo, a eṱhe. Muṅwe a fhufhela mulindini huno
a vhulaya ndau. Muṅwe a dzhiya thanda huno a rwela fhasi
banga u bva tshanḓani tsha Muegipita, a mu vhulaya nga banga
ḽawe ene muṋe, huno vha ima kha mudavhi wa zwi penyaho sa
zwenezwo, huno vha vhulaya vha maḓana mararu u mona nae.
Vhanna vhahulu! Vho vha vha Vhannḓa. Lavhelesani hune vha
bva hone.
118 Davita hafha u fanyisa Kristo, Betlehema, ngauri Kristo ndi
Murwa wa Davita. Khefha o ima henefho, a tshi lilela tshikalo
tsha maḓi. Huno lutamo lwawe lwo vha lu mulayo, nda ri, kha
havho vhe vha mu funa. Vhararu vha havho vhanna vha bvisa
mabanga avho huno vha lwa na vhanna kha vhukule ha maela
dza fumiṱhanu, u tsela fhasi kha yeneyo ḓorobo. Ngeno vhaṅwe
vho lwaho vha tshi fara…Vho vha vha vhanna vha lwaho zwa
vhuḓi, havho Vhafiḽista, kavhili muelo wavho, vhaṅwe vhavho.
Fhedzi vho vha vha vhanna, vha u luga, vhane vha kona u lwa.
Muṅwe wavho o vhulaya, o ima a eṱhe, huno a vhulaya vhanna
vha maḓana a malo henefho u mona nae, nga ḓuvha ḽithihi. Vho
vha vha vhanna vhahulu, vho fulufhela Mudzimu. Vho vha na
lutendo kha murangaphanḓa wavho. Huno vha mu vulela nḓila
ya u tsela henefho, u swika hune vhaṅwe vhavho vha tumula
nahone vhaṅwe vha dzhia bakete ḽa maḓi, huno vha ḓivulela
nḓila ya u vhuya murahu nga kha vhaṅwe vhanna vha maela dza
fumiṱhanu, huno vha ḓisa hezwo khaDavita uri a ṅwe.
119 Hafha Kristo o fanyiswa kha zwenezwi, zwoṱhe Khosi na
Mukundi, ngauri O ḓivulela nḓila Yawe. O kwashekanya mutala
wa lufuwa swina. O kwashekanyamitala ya swina, uri, zwo luga,
uri ri vhe na Vhutshilo Vhu Sa Fheli, Maḓi a Vhutshilo Vhu Sa
Fheli. A fhira na kha lufu, huno a hwala lufu Ene muṋe, nahone
a fa lufu, huno a vhuya murahu uri ri vhe na Vhutshilo Vhu Sa

Fheli. U zwoṱhe Khosi na Mukundi. A ro ngo kunda, zwo dzula
zwo kundiwa! A ro ngo vhuya ra kunda lufu, O ri kundela lufu!
Ndi Ene Davita washu wa ḽino ḓuvha. O kunda lufu. Vhurotho
ha Betlehema na Maḓi.
120 Betlehema ho vha hu tshiko. Vhoinwi vhaḓivhi vha zwakale
ni a zwi ḓivha, uri ho vha hu tshiko. Ḽo vha ḽi shango ḽihulu ḽa
gorou henefho, u bva kha tsheledzo na zwiṅwe. Vho vha vha tshi
kona u vha na khaṋo khulu ya gorou. Huno hu dovha hafhu ha
vha na maḓi a khwiṋe. Ho vha hu tshiko tsha vhurotho na tshiko
tsha maḓi a Palestina.
121 Huno ṋamusi, hu si na ndavha uri ri na madzangano
mangana, ri na vha ḓivhidzaho vharathu vhangana, na, zwine,
vha nga ralo, fhedzi Kristo u kha ḓi vha Betlehema ya
mutendi. Ndi Ene fhethu ha Vhurotho na Maḓi. Methodisi,
hezwo ndi zwa vhuḓi kha vhoinwi; hezwo ndi zwa vhuḓi
kha vhoinwi Vhabaphuthisi, vhoinwi Vhapentekostaḽa, vhoiṅwe
noṱhe. Zwoṱhe zwi fhethu huthihi, hafho ndi Betlehema. Ndi
hune Vhurotho naMaḓi a Vhutshilo zwa bva hone. Ee.
122 Hafha U Vhurotho hashu, Vhurotho ha Mudzimu na Maḓi
ashu. Ndi Ene tshiko, fhethu hu hoṱhe hune ni nga ḓa nahone
na Zwi wana, ndi Khae. Nnḓu ya Mudzimu, kha muthu wa Yesu
Kristo, Betlehema yashu, Vhurotho na Maḓi a Vhutshilo Vhu Sa
Fheli. Huno U dovha hafhu a vha Ipfi ḽo itwaho ṋama. Kheḽi Ipfi
hafha, Vhurotho na Maḓi a Vhutshilo. Vhahevheru 13:8 i ri, “Ha
shanduki mulovha, ṋamusi, na lini na lini.” Hezwo zwi Mu ita
Betlehema yashu, fhethu hashu ha Vhurotho na Maḓi, fhethu hu
hoṱhe ha Vhutshilo Vhu Sa Fheli.
123 Dzhielani nzhele kha Davita, kha u wana hawe maḓi, ho ngo
vhuya a a ṅwa. O ri, “Mudzimu o landula. Haya ndi malofha a
havha vhanna vho vheyaho matshilo avho khomboni,” uri vha ye
nahone vha nngwanele itsho tshiṅwiwa. Lavhelesani! O a shela
mavuni, sa tshikumedzwa tsha tshiṅwiwa kha Mudzimu. Amen!
Vhanna na vharathu, vusani lutendo lwaṋu lwa minitinyana
zwino. O landula u a ṅwa, ene muṋe. O a shela mavuni, sa
tshikumedzwa tsha tshiṅwiwa kha—khaMudzimu.
124 Izwo zwi yelana hani na Yohane 3:16, musi Mudzimu o funa
shango zwihulu lune A ṋetshedzaMurwaWawemubebwa a eṱhe.
Yesu, Mukololo wa Vhutshilo, a ḓa hafha, ho ngo teya u fa. O
kunda lufu Ene muṋe, nahone a shela Vhutshilo haMalofha Awe
Ene muṋe mavuni, amen, sa tshikumedzwa tsha tshivhi. Ndi Ene
Tombo ḽashu ḽo rwiwaho. Kha mavu, Malofha Awe a vhuḓi o
ṋewaho nga Mudzimu.
125 Ndo pfa muṅwe muthu a tshi amba vhuṅwe vhusiku kha
mulaedza, a ri vho ḓa kha…Ndi a tenda ho vha hu Billy
Graham, vhusiku ho fhiraho, ndo vha ndi tshi khoumu lavhelesa
musi a tshi amba uri o ya Isiraele nahone a ya Palestina, huno
a ri, “Ndi ḓa u tenda vhathu vhaṋu,” tshiṅwe tshithu tsho

raloho. Huno ndi amu takalela zwavhukumamusi a tshi vhonala
kha mbekanyamushumo ya shango vhusiku ho fhiraho. Vhanzhi
vha vhoinwi no hanedza uyo muthu nga u ita izwo. Fhedzi,
lavhelesani hafha, o ima phanḓa ha lushaka lwoṱhe zwenezwo.
Huno a sa lu dzhie murahu, o ima kokotolo kha zwine a tenda.
Huno ndi a mu takalela nga izwo. Huno a ri, “Ndo ya Isiraele
huno nda vha vhudza, ‘Ndo losha muṅwe wa Vhana vhaṋu,’ nga
maṅwe maipfi, vhunga zwenezwi.”
126 Nda elekanya, “Billy, hezwo ndi zwa vhuḓi. Ndi tama u
vhona hayo maanḓa o ṋetshedzwaho nga Mudzimu ane na teya u
ima henefho vhukati ha zwi penyaho zwa Hollywood yoṱhe huno
wa ṋeya vhuṱanzi nga Yesu Kristo, fhedzi O vha a si Muyuda.”
Yesu o vha a Mudzimu, hu si Muyuda. Elelwani, tsinga dza
malofha dzi bva kha mbeu ya tshiduna. Huno O vha a si muthu,
Muyuda kana Wannḓa, O vha a Mudzimu o sikwa ṋamani. A ro
ngo tshidzwa nga malofha a Muyuda kana malofha a Wannḓa,
ro tshidzwa nga Malofha a Mudzimu. O vha a Mudzimu, a hu na
zwiṅwe. O vha a si Muyuda kana Wannḓa. Malofha o sikwaho
nga Mudzimu Khae, ri vha…Arali O vha a Muyuda kana
Wannḓa, roṱhe ro xela. O vha aMudzimu ṋamani. Ndi zwone.
127 A thi loshi Muyuda, ndi losha Mudzimu musi ndi tshi losha
Yesu Kristo. A thi loshi zwiṅwe zwisili kana tshiṅwe tshithu
tsha kale. Ndi losha Yesu Kristo, Vhuhone ha Yesu Kristo zwino,
vhune ha vha Ipfi Ḽawe ḽo vhonadzwaho kha tshino tshikhathi.
128 Mudzimu kha tshikhathi tshiṅwe na tshiṅwe o vheya Ipfi
Ḽawe u bva u rangani, huno tshifhinga tshiṅwe na tshiṅwe
tshine tshiṅwe tsha itsho tshikhathi tsha fhira, Mudzimu u
rumela fhasi muporofita o ḓoliswaho u itela itsho tshikhathi.
Maḓuvhani a Noaxe, maḓuvhani a vhaṅwe vhoṱhe, musi A tshi
ṋeya pfulufhedziso. A thi na ndavha uri ndi nyimele-ḓe ine
tshivhidzo tsha ya khayo, U dzulela u ita zwenezwo, U rumela
muthu o ḓoliswaho. Ngauri Ipfi ḽa Murena ḽi ḓa kha vhaporofita.
Huno afha a ima henefho, muporofita muṅwe na muṅwe, huno a
landulwa nga madzangano a ḽeneḽo ḓuvha, fhedzi a ima kha Ipfi
nahone a ita Ipfi uri ḽi tshile.
129 Yesu o vha a vhuḓalo ha Ipfi ḽa Mudzimu, ngauri O vha
a vhuḓalo ha muvhuli wa Vhumudzimu, huno Khae ho dzula
vhuḓalo ha Mudzimu. Mudzimu o tshila kha Yesu Kristo.
Mudzimu o vha a kha Kristo a tshi pfumelela shango murahu
kha Ene muṋe. Hu si Muyuda kana Wannḓa, fhedzi Mudzimu!
Henefho A ima, a tshi ḓiita Enemuṋe. Zwi tendelana hani! Huno
Malofha a Mudzimu Ene muṋe o tea u shululelwa mavuni, u
bva kha malofha a si na mulandu a Avhele u tsa fhasi, u itela
u ri rengulula. Ho ngo dzhiya vhutshilo Hawe ene muṋe, Ho ngo
farelela kha vhutshilo Hawe ene muṋe; O ri, “Khotsi, naa zwi
a konadzeya uri iyi khaphu i Mpfuke? Fhedzi, zwo ralo, hu si
lufuno Lwanga, Lwau kha lu itwe.” O ḓiṋetshedza kha Ipfi.

130 Ṋamusi ri nga ita zwi fanaho. Ni nga dzhia mikhuvha yaṋu,
kana na dzhia tshikene na tshikene tshaṋu, huno na ya hoṱhe
hune na ṱoḓa u ya nazwo; fhedzi ni nga ri, “Hu si lufuno
lwanga, fhedzi Lwau nga lu itwe.” Vhuyani murahu kha Ipfi ḽa
Mudzimu. Dzhiani zwikungaho zwaṋu na Khushumusi huno ni
ite zwenezwo zwine na ṱoḓa u ita. Fhedzi mpheni Yesu Kristo
mbiluni yanga, hu si na ndavha uri Zwo ḓiṱukufhadza hani, na
uri vhathu vha Zwi sea hani, kana mini Tshazwo. Lavhelesani—
lavhelesani mvelo yazwo, ni vhone arali zwi tshi ita vhunga O
ita. Arali zwa sa ralo, nahone zwi sa vhambedzei na heḽi Ipfi, zwi
litsheni zwo ralo, a si Kristo; ngauri Kristo ndi Ipfi.
131 Zwino ri wana uri zwo vha zwi tshi khou tendelana zwa
vhuḓi, Tombo ḽashu, ḽo rwiwa, Vhutshilo ha Malofha Awe ho
shelwa mavuni, tshikumedzwa tsha tshivhi u itela vhaitazwivhi.
Betlehema yashu, Maḓi, Vhurotho na Vhutshilo, zwo kumedzwa
u itela u ṱanzwiwa ha riṋe vhaitazwivhi vho tshikafhalaho.
132 Oo, khonani yanga ya muitazwivhi, ni nga landula hani,
vhutsilu vhungafho, tshikumedzwa tsho raloho,musiMudzimu o
ṋeya MurwaWawe mubebwa a eṱhe, tshikumedzwa tsha tshivhi,
uri nnyi na nnyi ane a tenda Khae, Khae, a si lovhe fhedzi
a vhe na Vhutshilo Vhu Sa Fheli? Ni dzhena hani Khae? Nga
Muyamuthihi roṱhe ro lovhedzelwa kha Betlehema nthihi, Ipfi ḽa
Mudzimu, ḽine ḽa vhaKristo o vhonadzwakha tshino tshikhathi.
133 Huno pfulufhedziso iṅwe na iṅwe ye Bivhili ya ṋeya ya
tshino tshikhathi, U khou lindela muṅwe muporofita a tshi
vuwa vhuponi uri a vhonadze izwo, O zwi fulufhedzisa u ya nga
Maḽiaxe 4. Zwi ḓo iteya. Hu si na ndavha uri vhathu vha elekanya
lwa vhutsilu hani, zwi ḓo itiwa naho zwo ralo! Mudzimu o ralo!
U ya kona nga haya matombo! Mikhuvha yashu a i nga zwi
ṱanganedzi, arali zwivhidzo zwashu zwi sa ḓo zwi ṱanganedza,
Mudzimu a nga humela murahu tshitumbani, A nga ya huṅwe na
huṅwe hune A ṱoḓa u ralo. Fhedzi hu ḓo vha na muṅwe muthu
ane a ḓo imela heḽi Ipfi ḽo ambiwaho kha ḽino ḓuvha. Tshiṅwe
tshithu tshi khou teya u Zwi vhonadza. A zwi nga vhi tshigwada,
natsho-vho, a zwo ngo vhuya zwa ralo.
134 O vharwa, vhakundi, musi ndi tshi khou vala. A thi khou
ṱoḓa u ni fareledza hafha lwa tshifhinga tshilapfu. Ndi khou
ya u vala zwino, Murena vha tshi funa. Ho tou sala miniti
miṱanu uri i rwe iri ya vhufuminthihi nṱha ha tshithoma, kana
miniti ya rathi, zwavhuḓi-vhuḓi. Dzhielani nzhele, O vharwa
vha vhakundi, vhoinwi vhanna vhane na ḓivhidza u vha murwa!
Naa no vha ni tshi zwi ḓivha zwe Davita a vha a tshi fanyisa?
Davita u fanyisa Kristo, O vha o ralo, Kristo o vha a Murwa
wa Davita. Zwino thetshelesani, kha u vala. Havho vhakundi
Vhannḓa, vhunzhi havho, dzhielani nzhele vha bva hoṱhe-hoṱhe,
fhedzi vha a zwi ḓivha uri mutsinda o vha o ḓoliswa. Vho zwi
ḓivha uri Davita o vha o landulwa nga vhathu vhawe, fhedzi vho
zwi ḓivha uri nḓodzo yo vha i khae. Vho vha vha tshi zwi vhona.

Ngauralo vha ima nga thungo hawe, u fa kana u tshila! Vho vha
vha vhathu vha u luga, hu si na ndavha uri shango ḽa nnḓa a ḽo
ngo zwi tenda lwa hani.
135 Vhathu vhawe vho mu rahela nnḓa. A vho ngo ṱoḓa u
ḓibaḓekanya nae. Saulo o mu gidimedzela nnḓa, ṱhoho ya
dinomineisheni yo mu rahela nnḓa, huno i sa ḓibaḓekanye
nazwo, khoro yo mu rahela nnḓa, huno a mbo ḓi vha mutsinda.
A teya uri a ye hoṱhe hune a kona. O vha a henefho nṱha
dzithavhani, fhedzi ho vha hu na tshigwada tshiṱuku tsha
vhanna, vha Vhannḓa na vhaṅwe, vho vhumbiwa, vhe vha
lavhelesa kha uyo munna huno vha zwi ḓivha uri ndi ene khosi
i ḓaho.
136 Ngauralo zwo ralo na ṋamusi kha masole a vhuḓi a lutendo
lwa iḽo Ipfi, vhane vha ḓivha uri Ipfi ḽo fulufhedzisa uri Yesu
Kristo u ḓo vhuya. A ri na dzangalelo kha dzidoḽara dza
dzimiḽioni dza hezwi na doḽara dza dzimiḽioni dza hezwo. Ndi na
dzangalelo kha u vhuya ha Kristo Yesu. O vharwa vha vhakundi
vhaMudzimu, thaidzo ndimini nga vhoinwi, ni ima hani ṋamusi?
Musi ri tshi vhona uri Bivhili i amba uri U mutsinda ṋamusi,
o rahelwa nnḓa ha tshivhidzo Tshawe, o rahelwa nnḓa nga
madzangano. Huno ni a ḓivha. A hu na ṱhoḓeya ya u zwi dzumba,
ndi ngoho. Bivhili yo amba uri zwi ḓo vha nga yeneyo nḓila. I
bvani kha idzo tswayo dza ḽivhanda!
137 Lavhelesani kha havha vhanna! Vha bvisa mabanga avho.
Ho vha hu mini? Lutamo lwawe ho vha hu u ṅwa maḓi a
rotholaho. Davita! Tshifanyiso tsha hani tsha ṋamusi, Davita
washu, Kristo, ri a zwi ḓivha uri U vhidzwa muvhumbuluwi
mukhethwa, O rahelwa kha iṅwe thungo, musweleli muhulu
kha tshiṅwe na tshiṅwe, o landulwa nga zwivhidzo. Vha na
mikhuvha yavho na zwithu zwo olwaho kha ino Khushumusi
vhunga vho ralo kha ya u thoma. Izwo ri a zwi ḓivha, fhedzi
ri a ḓivha uri heḽi Ipfi ḽi dzula ḽi ngoho, nahone Ḽi teya u
vuledzea. Huno lutamo lwaKristo ndi uri vhanna, vhakundi, vha
ime! Amen!
138 Oo, i ḓani, imani na nṋe, nga thungo hanga. Ndo ima
fhethu hu ofhisaho. Ndi ita khaedu ṋamusi! Hedzi theiphi dzi
ya shangoni ḽoṱhe. Ndi itela vhaṅwe vhathu khaedu, vhaṅwe
vhakundi vhane vha funa YesuKristo, vhane vha ḓivha uri hezwi
zwithu zwi teya u vuledzeya ṋamusi, vharathu, iḓani ni ime nga
thungo hanga nahone ni bvise Ipfi ḽa Mudzimu. Hangwani ayo
madamu o omaho na dinomineisheni dzo tshikafhalaho dzine na
dzula khadzo. Bvisani Ipfi ḽitete ḽa Mudzimu, kha ri ṋeye Yesu
tshiṅwiwa tsha vhuḓi tshaMaḓi o kunaho a pentekostaḽa! Holwo
ndi lutamo Lwawe ṋamusi, u humela murahu kha pentekoste
ya vhukuma, murahu kha Ipfi! Zwo porofitwa uri ri ḓo ita
nga u ralo, kha Maḽiaxe ndima ya 4, “U vhuyedzedza Lutendo
lwa vhana murahu kha vhokhotsi hafhu.” Naa ni ḓo ima ano
matsheloni?

139 Vhunga Davita, ri a zwi ḓivha uri Davita u khou ḓa kha
maanḓa. Yesu Kristo u khou ya u dzhia shango. O vha na
vhuḽaifa kha ḽifhasi, U khou ya u vha Khosi kha ḽifhasi. O
landuliwa ṋamusi, Ndi mutsinda vhukati ha vhathu Vhawe. Zwo
tou ralo, Ndi mutsinda kha shango, o dzulela u ralo. Fhedzi
ṋamusi Ndi mutsinda kha tshivhidzo Tshawe ene muṋe, vho Mu
landula, vha funa mikhuvha yavho na khuliso khulu vhudzuloni
ha Ipfi. A vha nga Ḽi tendeli ḽa vhonadzwa. A vha nga Ḽi
tendeli ḽa reriwa kha maanḓa Aḽo. Vho tumutshela kule Naḽo,
vhunga Bivhili yo amba uri vha ḓo ralo kha Nzumbululo 17.
Vha kou ita mini? Vha khou gonya nṱha hafha ṋamusi, huno
vhoṱhe vha tshi khou ya kha Khoro ya Zwivhidzo. Vhukatoḽika
na Vhuphurositente vhu tshi vha tshithu tshithihi, zwi tshi ita
luswayo lwa tshifanyiso tsha ḽivhanda. Huno Phurositente i khou
zwi tenda, Pentekostaḽa hoṱhe-hoṱhe. Vhangudo vha tshi ya
Roma, u bva Pentekoste, huno vha khou vhuya murahu, vha ri,
“Fhethu hunzhi ha tshimuya!” Huno na Texas na hoṱhe-hoṱhe,
vha khou vula na u ṋetshedza u pfesesa ha zwiṱitshi na zwiṅwe,
ngeno vha tshi zwi ḓivha uri izwo ndi mikhuvha yo dzheniswaho
kha heḽi Ipfi.
140 Oo, vhoinwi vhadzuli vha Betlehema! Haḽeḽuya! Ndi
vhidzelela vhanna, vhakundi vhane a vha ofhi. A thi na ndavha
arali hu na vha maḓana a malo vho imaho kha iṅwe thungo na
vha zwigidi zwa fumi kha iṅwe, ndi khou ṱoḓa vhakundi vhane
vha ḓo ṱuwa na nṋe huno ra vula buli kha hoyu mutala wa
Khoro ya Shango ya Vhafiḽista vha sa tendi vho kuvhanganaho
u mona na Ipfi ḽa Mudzimu, vha tshi lingedza u ḽi ita mikhuvha
na u kanzwa vhathu. Hu na Gwedzho, hu na Tshisima tsho
vuleyaho Nḓuni ya Davita, Betlehema, u itela tshivhi na u sa
kuna.Mukomana, tshivhi ndi u sa tenda kha Ipfi Ḽawe!
141 Ndi ufhio mukundi ane a ḓo vhona Ṅwahagidi wo no
khou ḓa? Ndi nnyi mukundi ane a ḓo vhona Muya Mukhethwa
muhulu u tshi ḓa kha tshivhumbeo tsha Yesu Kristo, muvhili
wa vhukuma wa Kristo u tshi ḓo vha hone hafhu, imani na
nṋe. Imani tsini hanga! Kha ri vule buli kha mikhuvha ya zwa
dinomineisheni. Kha ri dzhene henefho! U khou huwelela uri a
wane tshiṅwiwa tsha vhuḓi tsha Maḓi o kunaho a pentekostaḽa,
pentekoste ya vhukuma, hu si tshigwada tsha u tshina-tshina,
u huwelela, u tzhemelela, hafha. Ndi amba ndovhedzo ya Muya
Mukhethwa ya vhukuma ine ya bveledza Vhutshilo ha Yesu
Kristo murahu kha muthu.
142 Nkhangweleni arali nda ni vhaisa. Hai, ni so ngo zwi ita.
Ndi khou ita hezwi nga Dzina ḽa Murena Yesu. Vhuyani murahu!
Imani, vhoinwi vhathu vha u luga vhe vha vhona Davita o ima
henefho nṱha! Yesu Kristo, mutsinda kha tshivhidzo Tshawe, o
tibedzwa nga mikhuvha yavho. Hu na Tshisima tshi rotholelaho
henefho nṱha. Amen. Hu na maanḓa a u ita uri heḽi Ipfi ḽi
tshile hafhu, zwo porofitwa kha heḽi ḓuvha uri zwi ḓo bvelela.

Mudzimu o ri zwi ḓo iteya. Zwi teya u vuledzeya. A ni nga
zwi iti kha tshigwada tshine na vha khatsho zwino. Ni khou
ḓikuvhanganya, Pentekoste, u mona na vhaṅwe vhoṱhe vha
madzangano, ni tshi zwi tumula uri zwi vhemikhuvha.
143 O vhanna vha Mudzimu, ḽi gai iḽo Banga? Murena washu u
tama u ṅwa zwi rotholelaho. A thi na ndavha arali hu vhutshilo
kana lufu, kha ri tumule hezwi zwithu. Zwi a konḓa vhukuma
u ḓiimisa. Ndi khou vhidzelela vhanna uri vha ime tsini hanga,
imani na Ipfi! Zwine heḽo Ipfi ḽa amba, zwi iteni nga nḓila ine
Ipfi ḽa amba ngayo. A thi na ndavha uri tshiṅwe tshithu tshi
ri mini, Ḽi litsheni nga yeneyo nḓila, ngauri Hetsho ndi tshone
tshithu tshi tshoṱhe tshine tsha ḓo tumula. Kha ri ye Betlehema,
Maḓi a ngoho a Mudzimu.
144 “Arali muthu a dzula kha Nṋe huno Nṋe ndi khae, arali na
dzula kha Nṋe nahone Maipfi Anga a kha inwi.” U dzula, hu
si u sokou thamuwa u bva afha u ya afho, huno na shandukisa
garaṱa yaṋu ya vhuḽedzani u bva kha vhuthihi u ya kha vhuvhili
na vhuraru, na u vhuya murahu kha Phuresibatherieni, Ḽuṱere.
“Inwi dzulani kha Nṋe,” huno U tou vha Ipfi, “Maipfi Anga a
dzule kha inwi! Ni so ngo tshuwa yamaḓana amalo kanamiḽioni
dza malo. Ndi ḓo ima tsini hau. Ndi tama u ṅwa u bva kha ḽiya
Gwedzho hafhu.”
145 Mudzimu u khou ya u vha na vhathu vhane vha ḓo ṅwa kha
ḽia Gwedzho! Haḽeḽuya! Ni nga elekanya uri ndi a penga, huno
khaṅwe ndo ralo, zwenezwo ndi a penga nga Yesu Kristo na Ipfi
Ḽawe. Arali ndi tshi ḓo teya u vhidzwa tsilu, kha ndi vhidzwe
tsilu u itela Ipfi Ḽawe. A thon go vhuya nda lwa na vhanna kha
ayo madzangano. Ndi khou lwa na sisiteme ine ya khou bvisela
nnḓa Ipfi ḽa Mudzimu. Kha ri tumule, vhakundi. Imani tsini
hashu. Kha ri ye kha iḽoGwedzho. Ndi Ene Betlehema yashu.
146 Haya madamu a kale, Khoro ya Shango ya Zwivhidzo ine
ya khou ita dzangano zwino. Kha ri vhuyedzedze Ipfi ḽo kunaho
ḽa Mudzimu, hu si dinomineisheni. Ri so ngo dzhiya mikhuvha,
hayo ndi madamu a kale o tshikafhalaho o waho miṅwahani ya
fuiṋa yo fhiraho, miṅwaha ya fumbili yo fhiraho, miṅwaha ya
furaru yo fhiraho, kana ṅwaha wo fhiraho. Ndi khou ṱoḓa Ipfi
ḽa Mudzimu ḽo fulufhedziswaho ṋamusi. Hezwo ndi tshiṅwiwa
zwine A khou zwi ṱoḓa, heḽi Ipfi ṋamusi! Ndi Betlehema ḽiṱuku,
ḽo landuliwa.
147 Zwo ralo, ndi a ḓivha, zwi tou nga, ni a ḓivha, “Zwo luga,
arali vhanga…” Ee, hezwo ndi zwone, vho elekanya uri U
teya u bebelwa Yeusaḽema. Vho elekanya uri U teya u bebelwa
hune ha vha na ṱhoho dza dinomineisheni yavho. Fhedzi A
rembuluswa nga izwo zwoṱhe. A ḓa kha dzina Betlehema, ngauri
ndi zwenezwo zwe A vha a zwone. Haḽeḽuya! Ha khou ḓela
Methodisi, Baphuthisi, Phuresibatherieni kana Pentekostaḽa. U
khou ḓela Muselwa, Yesu Kristo. Ndi onoyo ane A khou ḓela ene.

Zwi nga vhonala zwi so ngo ḓoweleya kha vhoinwi, fhedzi Zwi
tendeni!
148 Ni a vhona izwi zwifanyiso? Zwi nga si ḓe nga iṅwe nḓila-
vho fhedzi nga Ipfi. Ndi henefho fhethu hu hoṱhe hune A nga
bebelwa hone, ndi nga hafho Betlehema. Ndi ngazwo zwo teya
u vha hafho fhethu huṱuku ho nyadzeyaho. Ndi yone nḓila ine
zwa teya u ralo ano matsheloni, zwi teya u vha nga nḓila i
fanaho nga Ipfi ḽo fulufhedziswaho. Ee, muṋe wanga. Khoro
ya Zwivhidzo ya Vhafiḽista zwino i khou vhumba dzangano,
i tshi kuvhangana hoṱhe u mona na Betlehema. U mona na
heyi Khushumusi, vho kuvhangana u mona na henefho, hoṱhe-
hoṱhe, zwo khavhisiwa zwoṱhe nga zwikungaho zwa shango.
“Oo, ri ḓo ḓisa mulalo wa shango.” Mupapa Luther, John, kana
dzina ḽawe ḽeneḽo, u ḓo kuvhanganya, huno vhabishopho vhoṱhe
vhahulu vha tshivhidzo, Khoro ya Vhuthihi ya Zwivhidzo na
Khoro ya Shango zwoṱhe zwi khou ḓa u vha tshithu tshithihi.
Vhavhili vha nga tshimbila hani vhoṱhe nnḓani ha musi vho
tendelana? Amen!
149 Hu tou vha na Muthihi ane na nga tshimbila nae, hoyo
ndi Yesu Kristo. Ni—ni nga tshimbila hani Nae? Musi ni tshi
tendelana Zwine A vha zwone, Ipfi! Ni so ngo tendela hezwo zwa
ni ṱutshela.
150 A thi na ndavha uri vha na zwikungaho zwingana, “Ni teya
u ita hezwi kana ri khou ya u vala tshivhidzo ni re natsho.”
A thi na ndavha na zwine vha vala, huno a zwi thusi tshithu
kha Ipfi. Ee, muṋe wanga. Ni khou ya gai? Kokotolo zwe Ipfi ḽa
amba uri ni khou ita, ni khou humela murahu henefho, u ambara
zwikungaho zwa shango, na pfulufhedziso dzo fhambanaho dza
shango, fhedzi zwi kule na Ipfi nga maela dza miḽioni. Khezwo
ṋamusi, Khushumusi hafhu, uri thivhela kha pfulufhedziso ya
Ipfi. Fhedzi Zwi ḓo vuledzwa. Mudzimu u ya kona nga haya
matombo u vusa vhana a tshi itela Abrahamu. Aah, u lingedza u
tevhedza zwavhukuma, vhadzuli vha ngoho vha Betlehema kule
na Vhutshilo Vhu Sa Fheli, heyo ndi yone ndivho yavho.
151 Takuwani, vhoinwi vharwa na vhakundi, kha ri tumulele
murahu kha Betlehema yashu ya vhukuma! Elelwani musi
Davita a tshi dzhiya khuluṋoni yawe. Havha vhanna vho ima
nae ngauri vho zwi ḓivha, vho zwi ḓivha uri o vha a khou ḓa
kha khuluṋoni. Vho zwi ḓivha uri Davita o vha a tshi khou ya
u dzula kha khuluṋoni, hu si na ndavha uri o landulwa lwa
hani. O vha a ene mutsinda muhulu shangoni. Huno zwo ralo na
kha Ipfi ḽa ngoho ḽa Mudzimu, ano matsheloni, Ndi zwi sili kha
madzangano. Lavhelesani zwe vha ita. Hezwo zwi a sumbedza
phanḓa haṋu.
152 Vhathu vha lingedza u ri, “Mukomana Branham, u khou
khokhonya tshivhidzo.” Ndi khou khokhonya ayo maitele.
Tshivhidzo ndi Yesu Kristo, a si maitele.

153 Huno ṋamusi, lavhelesani zwe vha ita, lavhelesani zwine
vha khou ita. Huno ni a kona u vhona zwine vha khou ita,
vha khou lingedza u thivhela vhathu kha Zwenezwo. Vha khou
kuvhanganya vhanzhi na vhanzhi umona na iḽo Gwedzho, u itela
vhuṱanzi ha uri hu si vhe na muthu a ṅwaho Khatsho. Fhedzi,
O vhakundi vha Mudzimu, ndi a tenda uri Yesu Kristo u ḓo
vhuya ḽiṅwe ḓuvha vhugalani, ndi a tenda U ḓo vhuya a dzula
kha Khuluṋoni ya Khotsi Awe Davita. Naho A mutsinda, Ipfi
Ḽawe ano matsheloni, o landulwa nga vhathu Vhawe Ene muṋe
vhunga zwo ralo kha Davita, madzangano o bvisela nnḓa Ipfi
Ḽawe, vho bvisela nnḓa, musi Mudzimu a tshi bvelela nahone a
khwaṱhisedza Ipfi Ḽawe ḽikhethwa. Ni so ngo mmbudza! Lwa
miṅwaha, u mona na shango, huno vha ya kule, kule Naḽo
tshifhinga tshoṱhe.
154 Ndo amba ḽiṅwe ḓuvha, nga ha Jacqueline Kennedy, ndo no
ni kaidza lungana vhoinwi vhasadzi nga u ṱunya mavhudzi aṋu,
u ḓola zwiḓolo, vhoinwi vhasadzi vha Pentekostaḽa ni tshi ṱunya
mavhudzi aṋu, zwine Mudzimu o ri…ni—ni—ni ḓiita yone—
yone phombwe ya tshiṱaraṱani musi ni tshi zwi ita. Huno, u
ya nga Mudzimu, munna waṋu ha na pfanelo ya u dzula na
inwi a tshi ya phanḓa. Musadzi ane a ṱunya mavhudzi awe, u
nyadza ṱhoho yawe, ine ya vha munna wawe. Hezwo ndi zwone.
Ndi amba mini ngazwo? Huno na mmbila khazwo, ndi wana
marifhi, “Iwe musinyuwi wa kale.” Zwo luga, vho vhidza Eḽiya
zwithu zwi fanaho. Vho vhidza Ipfi ḽiṅwe na ḽiṅwe ḽa Mudzimu,
tshifhinga tshoṱhemusi Ipfi ḽi tshi itwa, vha a Ḽi vhidza.
155 Muṅwe muthu ḽiṅwe ḓuvha o ri, “Ndi nga mini, ri u tenda sa
ane a vha muporofita.”
156 A thi athu u vhuya nda zwi amba hezwo, a thi zwi ambi.
A thi muporofita, ndi tou vha mulanda wa Mudzimu hafha
a lingedzaho u ni vhudza Ngoho. Ndi zwenezwo fhedzi. I ri
ni ndi ni vhudze, Ipfi ḽa Mudzimu ḽi imela zwenezwo! O ri,
“Vhananyana vha Tsioni, tavhi ḽo ponyaho nga ḽiya ḓuvha kha
u tshikafhala haḽo hoṱhe, ḽi ḓo vha vhugala maṱoni a Murena.”
Tumulani ni tshi ya, vhasadzi, ni na fhethu haṋu ha u tumula,
Hollywood ya shango na misumbedzo ya zwinepe, na hezwi
zwithu zwoṱhe zwa theḽevishini zwine na lingedza u zwi edzisela,
na ḓiambadza zwi kungaho lwa vhudzekani tshiṱaraṱani.
157 Huno muṅwe muthu a ri, “Ndi ngani, vhathu vha khou ṱoḓa
u tshi vha funza uri Muya Mukhethwa u ṱanganedziswa hani na
uri u waniswa hani…”
158 Ni ri ni na Muya mukhethwa, huno zwenezwo na landula
Ipfi? Vhutshilo haṋu inwi muṋe vhu sumbedza uri a ni Nawo.
Ni a vhona? Zwino, a tho ngo kwata, ndi khou tou ni vhudza
zwi re Ngoho. Ḓilavheleseni huno ni wanuluse. Paulo o ri, “Arali
muruṅwa a bvaho Ṱaḓulu a ni funza zwiṅwe zwithu, onoyo kha
semiwe,” Vhagalata 1:8. Ndi zwone.

159 Mini-ha arali Jacqueline Kennedy…O ralo u vheya tsumbo
kha vhasadzi nga hezwi zwoṱhe zwa zwitaila zwa u ṱunya
mavhudzi zwa lufhanḓa na zwithu zwine vha vha nazwo, hezwi
zwiambaro zwoṱhe zwi kungaho lwa vhudzekani, huno vhunga
zwiambaro zwa vhumme na zwiṅwe. Musadzi muṅwe na muṅwe
shangoni u ṱoḓa u zwi ambara, vhoinwi Vhapentekostaḽa, na
inwi-vho. Lavhelesani, Jacqueline Kennedy ho ngo vhuya a pfa
Mulaedza u ngaho hoyu. Arali o vha o U pfa, khaṅwe ndi musi o
shanduka hu kale. Fhedzi vhoinwi vhasadzi vha Pentekostaḽa ni
a U pfa, masiari na vhusiku, na ṅwaha nga ṅwaha, huno fhedzi
a ni iti tshithu ngawo! Haḽeḽuya! Mudzimu u khou ya u neta nga
ḽiṅwe ḽa haya maḓuvha! Mudzimu u ḓo neta. Zwo luga, ndi a zwi
ḓivha uri ni elekanya uri ndi khou penga. Isani phanḓa, zwo luga.
Vho elekanya zwenezwo fhasi u tsa na zwikhathi musi Ipfi…Ni
a vhona?
160 O vhakundi, bvisani Banga, kha ri imele zwoṱhe zwine iḽo
Banga ḽa imela! Kha ri ye kha iḽo Gwedzho hune ha vha na
Tshisima tsho ḓadzwaho nga Malofha, a bvaho tsingani dza
Immanuele. Hu si Muyuda. Tsinga dza Immanuele, Mudzimu
a na riṋe, hune vhaitazwivhi vha ngwandamedzwa fhasi ha
muḓalo vha xelelwa ngamadondo amulandu.
161 “Huno hu ḓo ba Muvhusi kha ḽa Betlehema ane a ḓo vhusa
vhathu Vhanga.” Muya Mukhethwa ṋamusi u vhusa vhathu,
nahone Muya Mukhethwa ndi Ipfi. Naa izwo ndi zwone? Zwino,
kha u vala, ro dzika. U vhusa vhathu. Hu si na ndavha na
zwine na elekanya; ni tendelana na Ipfi. Arali na sa ralo, Muya
Mukhethwa a u ho henefho; ni aṋwa mitshelo ya vhuṱanzi haṋu
inwi muṋe, hu si na ndavha kha zwine na amba. Ni nga thamuwa
nṱha na fhasi, na amba nga dzindimi, na gidima hoṱhe fhasi,
fhedzi na vha ni tshe na mavhudzi o lukiwaho nahone ni tshi kha
ḓiita zwithu zwine na kha ḓiita; zwi ṱanziela zwi tshi hanedzana
na inwi, hezwo a zwo ngo ralo.
162 Vhadzuli vha Betlehema, Mudzimu a ni fhaṱutshedze, kha ri
fhire! Kristo u khou ṱoḓa Tshivhidzo tsha vhukuma. U khou ṱoḓa
Muselwa. Kha ri ḓivulele nḓila dzashu. Ibvani hafha, bviselani
kule heyimikhuvha, uri vhaṅwi vha vhukuma vha vhuyemurahu
nahone vha ṅwe a vhukuma, Maḓi a pentekostaḽa a rotholelaho
e a vhuya a ela u bva kha heḽi Gwedzho ḽihulu. A kha ḓi ela. Naa
a ni nga ralo u ḓa ṋamusi na tenda izwo nga mbilu yaṋu yoṱhe,
musi ri tshi kotamisa ṱhoho dzashu lwa tshikhalanyana.
163 Ndi na zwithu zwinzhi hafha zwine nda teya u amba ngazwo.
Tshifhinga a tshi nga zwi tendeli, ndi iri ya vhufuminthihi zwino
nṱha ha tshithoma. Ndi a vhilahela uri hu na vhakundi vhangana
ngomu afha, vhoinwi vhashumeli, Methodisi, Baphuthisi,
Phuresibatherieni, tshifhe wa Katoḽika, ni nga vha nnyi kana
nnyi, no ṱuṱuwedzeya? Ndi a zwi ḓivha uri a thi mufunzi. Ndi nga
vha ndi tshi bva sogani, na hezwi zwo tumukanywaho, izwo na
zwiḽa, fhedzi Haḽi ndi Ipfi. Huno ni a tenda uri Ndi ḽone, nahone

ni a tenda uri Ndi Ipfi, heyo ndi Betlehema. Yesu o ri, “Muthu
ha nga tshili nga vhurotho fhedzi; Ipfi ḽiṅwe na ḽiṅwe ḽi bvaho
mulomoni wa Mudzimu.” Huno Ipfi ḽi fhano, Bivhili. Muthu u
ḓo tshila nga Zwenezwo, huno U ḽeneḽo Ipfi.
164 O mukundi, naa ni ḓo bvisa Banga ḽa Mudzimu huno na ri,
“Ndo neta nga hezwi zwa sialala, ndi khou vhuya murahu kha
Ipfi, ndi khou vhuya murahu kha Ngoho”? Vhasadzi, vhanna!
Vhasadzi, naa a ni ḓishoni, nga nḓila ye na vha ni tshi khou ita
ngayo? Naa ni khou funa ano matsheloni, nga ino Khushumusi,
u vhuyamurahu na vhonadza YesuKristo wa vhukuma?
165 Zwino no kotamisa ṱhoho dzaṋu na maṱo oṱhe o bonyiwa,
ni nga ralo u imisa tshanḓa tshaṋu, na ri, “Rabela, Mukomana
Branham. Ngoho ndi khou ṱoḓa u ita zwenezwo mbiluni yanga.
Ndi a ralo, ndi a zwi tenda”? Mudzimu a ni fhaṱutshedze. Nṋe-
nṋe, vhashumeli, vhasadzi, hoṱhe-hoṱhe!
166 Hafha Betlehema, Betlehema, fhethu ha Vhurotho na Maḓi
a Mudzimu, Kristo Betlehema yashu ya vhugala. Ri dzhena hani
Khae? Vhakorinta ya u Thoma 15, “Nga Muya muthihi roṱhe ro
lovhedzelwa ngaMuvhili mukhethwawaYesuKristo.”
167 Ri ḓikanzwa nga Ipfi, hu si nga tshiṅwe tshithu-vho, Zwiḽiwa
zwa nngu fhedzi! Heḽo Ipfi! Ḽone ḽi ḽoṱhe. Ni nga si vheye
mikhuvha Khaḽo, a ri nga zwi thetshelesi. Hai, muṋe wanga. Ni
ya u ri, “Nga mini, ndi heyi nḓila.” Arali Bivhili i tshi ri ndi
Heyi nḓila, Heyi ndi yone nḓila ine ra khou Zwi ṱoḓa ngayo. A ri
Zwi ṱoḓi zwi tshi ḓifhisiwa. Ri khou Zwi ṱoḓa nga nḓila ine Zwa
vha ngayo.
168 O Mudzimu, Khotsi ashu, ṋamusi hu tshe na mbilu dzi na
nḓala kha ḽifhasi. Ndi ngani Betlehema ḽiṱuku. Nga nḓila yanga
i shayaho ngundo, Murena, ndo lingedza uri hetshi tshigwada
tshiṱuku…tshine tsha mpfuna, ndi a zwi ḓivha uri vha a ralo,
Murena. Huno na nṋe ndi a vha funa. Huno ndi a vha funa nga
maanḓa u swika hune, Murena, ndi—ndi na u vha swelela. A thi
ṱoḓi u vha vhona vha tshi ṱanganana na hezwi zwithu zwihulu,
huno vha tumulwa izwo musi tshifhinga tsho no fhela, huno nda
vhona iyo mimuya i ṱungufhadzaho khothoni, huno nda ḓivha
uri yo vhuya ya vha na tshikhala.
169 Murena Mudzimu, ṋamusi, hu si na ndavha uri Yerusaḽema
ḽihulwane ḽi elekanya mini, na zwine vha Gileada na Ramothe-
Gileada na vhenevho vhaṅwe, vha ngei Silo, na fhethu huhulu
ha u losha, hune vha vha hone. Hu na Betlehema. “A si
iwe muṱuku vhukati ha dzoṱhe? Fhedzi kha iwe!” U bva kha
Methodisi, Baphuthisi, Phuresibatherieni; Katoḽika, tshifhaṱo
tshihulu; na kha zwa Ramothe-Gileada, he Luther a lwa hone;
na—na yone—yone Silo, khaṅwe he Wesley a lwa hone; na—
na huṅwe fhethu hunzhi. Fhedzi, Murena, Murena, Wo vusa
tshigwada tsha Pentekostaḽa, huno arali vha so ngo rembuluwa
nahone vha ita zwithu zwi fanaho!

170 Yesu wa Nazareta, Ndi rabela Iwe, Murena, uri u tendele
vhakundi, u bva kha mikhuvha miṅwe na miṅwe murahu hafho,
vuwa Dzinani Ḽau, u fhira ni tshi tumula kha heyi mikhuvha
yoṱhe nahone ni swike kha ngoho, Ipfi ḽi so ngo tshikafhalaho, ni
tshi vhetshela thungo muhwalo muṅwe namuṅwe u ni lemelaho,
ni tshi vhetshela thungo awara iṅwe na iṅwe ine vha vha nnḓa
hafha vha tshi tshimbila lwa vhutsilu vha tshi lingedza u wana
miraḓo ya dzangano. Murena Mudzimu, vha tendele vha vhuye
murahu vha wane vhashandukwa vha Yesu Kristo; hu si u ṋeya
vhugala ḽiṅwe dzangano kanamuṅwemuthu, fhedzi YesuKristo,
Ene a eṱhe.
171 Ha vho vhanna vho lwela Davita. Havho vhanna vho vheya
matshilo avho khomboni vha tshi itela Davita. Huno havho
vhakundi vhahulu, vha si na nyofho, vha kombetshedza nḓila
yavho nga henefho, ngauri ho vha hu lutamo lwawe. Ho vha hu
lutamo lwawe u ṅwa kha iḽo gwedzho.
172 Murena Mudzimu, khaṅwe izwo a ri zwi pfi, uyo mukokodzo
fhedzi, fhedzi, lavhelesani, ndi lutamo Lwau uri hezwi zwithu
zwi itiwe. Vhunga Wo amba na Yohane, “Uri zwi kha riṋe, kana
zwo no vha nga yeneyo nḓila, uri ri vuledze zwivhuya zwoṱhe.”
173 Zwo no vha kha riṋe, sa vhashumeli ṋamusi, u vhona uri ḽino
Ipfi ḽi khou reriwa, u vhona uri zwi khou itwa. Zwo no vha kha
riṋe, vhathu vha ino awara ine ra khou tshila khayo. Vhanna
vhahulu kha ḽifhasi ṋamusi, O Mudzimu, vha nnḓa hafho, vha
tendele vha zwi vhone nahone vha bvise Banga! Hu si na ndavha
nga zwi hanedzaho, arali Mudzimu a vha na inwi, ndi nnyi ane
a ḓo lwa na inwi? A ri na ndavha, ri vheya matshilele ashu
khomboni. A ri na ndavha, u vheya hezwi khomboni, hezwo,
kana zwiṅwe. Ri khou ṱoḓa uwanaMaḓi a Vhutshilomurahu!
174 Kha ri ye Betlehema, Murena, tendela muṅwe na muṅwe
wavho. Tendela havha vhasadzi vhoṱhe, vhane, ngoho, arali vha
imisa tshanḓa tshavho, vho vha vha tshi khou ḓishona. Vha
tendele vha limuwe uri havha vhanna vha ḓo nga Vho. Kennedy
ḽiṅwe ḽa hayamaḓuvha. Vha ḓo ralo—vha ḓo nga vhaṅwe vhanna
vhoṱhe, vha teya u lovha. Havha vhasadzi vha khou lovha.
Ndi khou lovha. Roṱhe ri khou swa kha ḽifhasi, huno ri tshi
ḓivha uri hu si kale, ri tou vha na maḓuvha maṱuku o salaho.
Huno, Mudzimu, madzuloni a u lingedza u fhaṱa sisiteme khulu,
Murena, tendela vhanna na vhasadzi vha vhone ano matsheloni
uri ndi u vhuya ha Khosi.
175 O Mudzimu, u vhuya ha Khosi khulu, Yesu! Huno zwi…
Huno ri a limuwa, Mudzimu, uri muṅwe na muṅwe wa havho
vhanna vho bvisaho iḽo banga nahone vha lwela Davita musi a
mutsinda, musi a tshi thoma u vhusa, o vha ita vhavhusi vha
dziḓorobo. Muṅwe na muṅwe wavho o vha na dziḓorobo. Huno
Wo zwi fulufhedzisa izwo kha Bivhili, uri ri ḓo vha na dziḓorobo.
O Mudzimu, sa Vhannḓa, ro vha vhaḽaifa nga u vha Vhannḓa,

uri ri vhe tshipiḓa tsha vhukhethwa Hawe na u luga Hawe! Ri
tendele ṋamusi, Murena, sa vhanna vhakundi, dzhiya iḽo Ipfi, ni
tshi ḓivha uri, havho vhane vha Mu imela kha ino awara, vha
ḓo vha vhavhusi kha dziḓobo. Hu si vhunga ri tshi khou ṱoḓa u
vha vhavhusi, fhedzi ri khou ṱoḓa u vha vhalanda Vhau, Murena.
O Mudzimu, ri vhona bona ḽa havha vhaṱuku, hetshi tshigwada
tshiṱuku, hezwi zwi vhidzwaho “vhusweleli vhuhulu” kha…
Paulo maḓuvhani awe o ri, “Nga nḓila ine ya vhidzwa ‘maloto,’”
tshipengo. Ndi henefho hune nda khou ṱoḓa u lwa, Murena. Ipfi
Ḽau ndi Ngoho! Huno Iwe u Ipfi, a sa shandukimulovha, ṋamusi,
na lini na lini.

176 O Mudzimu, ri ḓolise nga Ipfi Ḽau, huno u ite uri Ipfi Ḽau
ḽo fulufhedziswaho kha ano maḓuvha ḽi vuledzeye. Ngavhe ri
tshi ṱutshela tshifhaṱo itshi ano matsheloni sa zwishumiswa zwi
penyaho zwa Mudzimu. Ngavhe ri tshi ṱuwa na Banga, Ḽi tshi
penya muyani, u itela u tumula muhwalo muṅwe na muṅwe na
zwiṅwe zwoṱhe, u swika ri tshi vhuisa vhathu khaKristo, huno ri
ḓise tshiṅwiwa tshi rotholelaho tsha vhuḓi kha Murena washu,
madzuloni a heyi mikhuvha ya kale yo sinaho. Tendela vhathu
vha ṅwe u bva kha Tshisima, tsha vhukuma, tshi rotholaho,
Phaṱhutshedzo ntswa dza Pentekostaḽa, uri zwi fhaṱutshedze
mbilu Yawe nahone zwi Mu vhuise vhukati hashu hafhu. Zwi
tendele, Murena. Nga Dzina ḽa Yesu, ndi a rabela.

177 Musi ṱhoho dzashu dzo kotamiswa, arali mulidzi wa piano
kana mulidzi wa ogeni, kana nnyi na nnyi, a nga ya kha
ogeni, piano, ndi khou ṱoḓa ri tshi imba hezwi ro dzika,
“Hu na tshisima tsho ḓalaho nga malofha, a bvaho tsingani
dza Immanuele; musi muitazwivhi a tshi ngwandamedzwa
fhasi hao…” Muitazwivhi, muitazwivhi ndi mini? A sa tendi.
“Vhasatendi vha tshi ngwandamedzwa.” U sa tenda kha mini?
Ipfi. Oo, havho Vhayuda a vho ngo ṱoḓa u tenda uri vho vha vha
si vhatendi, vho elekanya uri vho tshidziwa, fhedzi Mudzimu o
zwi ḓivha uri vha khou ṱoḓa Mutshidzi. Vho vha vha tshi khou
rabelela mukundi, Mudzimu a vha ṋeya Lushie, Mutshidzi. O
ḓivha zwe vha vha vha tshi khou ṱoḓa. Hetsho ndi Tshifhiwa
tshavho tsha Khushumusi. Hezwo ndi zwine na ṱoḓa ṋamusi,
hezwo ndi zwine nda ṱoḓa ṋamusi, Mutshidzi wa u sa tenda
hanga, Mutshidzi kha u sa tenda haṋu. Musi ri tshi khou imba,
kha ri zwi rabelise zwino mbiluni dzashu. Itanu rabela nga
vhungoho, ndi a humbela, tshivhidzo.

Hu na tshisima tsho ḓalaho malofha,
A bvaho tsingani dza Immanuele,
Huno vhaitazwivhi (vhadzia u sa tenda)
vha ngwandamedzwa (hu si muraḓo wa
tshivhidzo, zwino) fhasi ha…(hafho
ndi hone hune miraḓo ya tshivhidzo ya
ngwandamedzwa)

Vha ṱutshelwa nga madondo oṱhe a mulandu.
Vha ṱutshelwa nga madondo oṱhe a mulandu,
Vha ṱutshelwa nga madondo oṱhe a mulandu;
Huno muitazwivhi…

178 Murena Yesu, ndi rabela zwino uri U ri ṱanganedze. Ndi khou
ḓivheya henefha na hetshi tshigwada, Murena. Bvisa u sa tenda
hanga hoṱhe, Murena, kule na nṋe. Ntendele ndi fe, Murena,
vhunga Simisoni o huwelela, ntendele ndi fe na havha Vhafiḽista.
Ntendele ndi ite tshiṅwe na tshiṅwe tshine ndi nga ita, fhedzi,
Mudzimu, ṱanzwamuya wanga. Bvisa u timatima hoṱhe kha nṋe.
Arali hu na tshiṅwe tshithu kha heḽi Ipfi tshine a thi tendi,
Murena, huno arali—arali hu si na tshithu hafha tshe Iwe wa
fulufhedzisa, tshine a thi koni u vhona vhutshilo hanga vhu
tshi khwaṱhisedzwa iḽo Ipfi ḽa ḽino ḓuvha, zwenezwo, Murena,
nkhangwele. Nkhangwele, Murena.
179 Mphe ṱhuṱhuwedzo. O Murena, ndi khou ṱoḓa ṱhuṱhuwedzo
ya u tumulela fhasi hezwi zwithu, u tumula holwu luvhondo,
ngauri ndi a ḓivha uri ndi lutamo Lwau. Wo zwi amba, zwi
teya u iteya kha ḽino ḓuvha, “Vhunga zwo ralo maḓuvhani a
Sodoma, zwi ḓo ralo-vho kha u vhuya ha Murwa wa muthu.” Ri
vhona hoyumutshimbilowa u fhedza, hetshi tshiga tsha u fhedza
tsho ṋetshedzwaho tshivhidzo. Hetshi tsho vha tshi tshiga tsha
u fhedza tshe mbeu ya mvelo ya Abrahamu ya vhona phanḓa ha
musi mulilo u tshi fhisa shango ḽa Vhannḓa. Huno zwo ralo uri
ndi tshiga tsha u fhedza tshine Mbeu Yawe ya vhuhosini ya ḓo
vhona phanḓa ha musi mulilo u tshi fhisa shango ḽa Vhannḓa.
Iwe…Murena, ngavhe vha tshi vhona uri heyo ndi yone mbuno
kokotolo ya uri Yesu a bebelwe Betlehema. Ndi Ipfi Ḽau. Ndi
pfulufhedziso Yau. Vha fhaṱutshedze zwino, Khotsi. Ndi vha
ṋeya Iwe, sa zwiphuga. Huno ngavhe ri tshi ralo, roṱhe, Murena,
u kokodza Ipfi ḽa ṋamusi, huno ri tshimbile ri tshi ya phanḓa nga
Dzina ḽa Yesu. Amen.
180 Mudzimu a ni fhaṱutshedze. Naa ni ya funa Murena Yesu?
Naa ni ya tenda uri izwo ndi Ngoho? Imisani zwanḓa zwaṋu arali
ni tshi tenda uri ndiNgoho.Ndi a livhuwa, khonani. Lavhelesani,
nṋe ndi…ndi a kholwa theiphi yo dzimiwa. Ni a vhona, kha u
amba hafha, a thi khou amba na vhoinwi fhedzi. Theiphi i ya
u mona na shango, huno vhanna na vhasadzi u mona na shango
Izwo vha a zwi pfa. Ri ya kha lushaka na lushaka na lushaka, vha
sokou ralo, vha sokou dzula henefho na phaiphi ṱhukhu nḓevheni
dzavho huno—huno vha amba Hezwo kha maḓana na maḓana a
vhathu u mona na shango.
181 Huno zwino, a zwo ngo ralo…Zwino, vhoinwi vhasadzi, a
thi ṱoḓi u vhaisa zwipfi zwaṋu musi ndi tshi ni vhudza hezwi
zwithu. Fhedzi arali mufunzi waṋu a sa ni vhudzi Izwo, hu
na tshiṅwe tshithu tsho khakheyaho khae. Ho ngo ralo—ha
na vhuḓivhudzi ha u zwi ita. U khou dzumbama murahu ha
dzangano. Kana u fana na Loto, o dzula fhasi, phanḓa ha musi

mulilo u tshi wa, o—o vha a tshi tou vha a si na zwavhukuma—
zwithu zwavhukuma zwine zwa ṱoḓeya uri a ime henefho. O…
Bivhili yo ri, “Zwivhi zwa Sodoma zwo tshikafhadzamuyawawe
wa vhuḓi ḓuvha ḽiṅwe na ḽiṅwe.”Muyawawewo vha u tshi ḓivha
zwa khwiṋe, fhedzi o vha a si na tshithu tsha vhukuma tshine
tsha ṱoḓeya uri a ime nnḓa henefho huno a zwi haṱula. Huno
mufunzi a sa ḓo vhudzaho musadzi uri zwo khakheya u ṱunya
mavhudzi awe, hu na tshithu tsho khakheyaho nga uyo muthu,
na u ambara hezwi zwiambaro.
182 Huno vhoinwi vhanna, vhoinwi vhanna vhane na tendela
vhasadzi vhaṋu vha tshi ita zwithu zwo raloho, hu khakheya
mini kha vhoinwi? Ho khakheya mini kha vhoinwi? Ni
rangaphanḓa mufumakadzi waṋu u mona na ḓorobo sa
phombwe i re khagala, huno na rwamuṅwemuthu mulomo arali
a mu sema. Ndi inwi ane a ṱoḓa u rwiwa mulomo. Ndi zwone,
huno Mudzimu u ḓo zwi ita ḽiṅwe ḓuvha, nae-vho. Ndi zwone.
Ri teya u humela murahu kha heḽi Ipfi.
183 A si hezwo fhedzi, hezwo zwi tou vha zwiṱuku, tshithu
tshiṱuku. Fhedzi ni khou ya u pfesesa hani zwithu zwihulu arali
ni tshi landula zwiṱuku? Ni nga guda hani aḽihebura arali ni sa
ḓivhi ABC? A ni koni u vhalela u swika kha fumi, ni khou ya u
ḓivha hanimbalo dzaṋu? Ni teya u thoma fhasi. Ni khou lingedza
u thoma nṱha, iḓani fhasi hafha huno ni thome hone.
184 Hetshi ndi tshifhinga tsha u zwi ita, zwino, Khushumusi.
Ho vha hu mabebo a Kristo, tendelani Kristo a bebwe kha
riṋe. Kristo ndi mini? Kristo ndi Ipfi. Ndi vhangana vho no zwi
ḓivha izwo? “U rangani Ipfi o vha a hone, huno Ipfi o vha a na
Mudzimu, nahone Ipfi o vha a eneMudzimu.”
185 Muṅwe muthu o ralo ḽiṅwe ḓuvha, o ri, “Mukomana
Branham, iwe, vhathu vha a zwi ḓivha uri u vhengawamusadzi.”
A tho ngo ralo. A tho ngo ralo. Ndi na lufuno lwa vhukuma
kha khaladzi dzanga. Vhaṅwe vhanna vha ḓo rembuluwa, ni
elekanya uri ni vhonala ni wa vhuḓi ngamaṱomatswuku namaṱo
madala, na mavhudzi o lukiwaho, hoyo munna u na vhupfiwa
ho fhambanaho u fhira vhune nda nga vha na ho. Aṋu…Ndi
funa hoyo muya u re kha inwi, une wa khou teya u ṱangana
na Mudzimu. Hezwo ndi zwine nda…khaladzi anga lwa u ya
nga Hu Sa Fheli, hu si zwine tshiṅwe tshithu tshiṱuku tsha
vhudzekani hafha kha ḽifhasi tsha…
186 Ndi vhangana vho no vhalaho magumo, a u wa ha Roma?
Zwo ralo. Lavhelesani henefho, tshithu tshithihi kokotolo tshine
ra khou ita, mbonalo ya vhudzekani. Vhaswa kha nyimele ine
vha vha khayo, nga nḓila nthihi ine ra vha nayo zwino, thaidzo
dza muvhala. Huno vhaswa vha khou vhusa, na vhathu na
vhudzekani. Nga nḓila ye Muvhuso wa Roma wo wa ngayo,
miṅwaha ya maḓana a fumimalo yo fhiraho, huno khezwi
henefha zwo vhuya murahu vhukati ha Vhannḓa. Ni a vhona?

Nḓaḓo vhukati ha vhurereli na zwiṅwe. Oo, awara-ḓe ine ra
khou tshila khayo nandi!
187 [Khaladzi u ṋetshedza mulaedza. A hu na tshithu kha
theiphi—Mudz.] Amen. Murena Mudzimu vho amba. Izwo ndi a
zwi tenda.
188 Zwino kha ri ime.Musi A tshi amba, ndi tshifhinga tsha uri ri
dzike. [Muṅwe muthu u amba na Mukomana Branham—Mudz.]
Ni ri mini?

Nga tshilidzi tsha Mudzimu, na nga thuso ya Mudzimu,
ndo ḓivhudza nga maanḓa u fhira zwe nda vhuya nda ralo, u
ima nga heḽi Ipfi na u lingedza zwine nda kona, nga thuso ya
Mudzimu, u vula nḓila ya u tsa Betlehema hafhu, hune vhadzuli
vha Betlehema vha kona u ṅwa u bva kha itsho Tshisima. Ndi
vhangana vhane vha ḓo vha muraḓo na nṋe, zwanḓa zwaṋu zwo
imiselwa nṱha, ni ri, “Ndi a fulufhedzisa khaMudzimundi ḓo zwi
ita”? Mudzimu a ni fhaṱutshedze.
189 Zwino kotamisani ṱhoho dzaṋu lwa tshifhinganyana, huno
ndi a tenda uri muṅwe murathu hafha, Mukomana Jeffries,
iḓa hafha. U khou ya u balanganya vhathetshelesi musi ri tshi
kotamisa ṱhoho dzashu u itela thabelo, arali ni tshi ḓo ralo. Zwo
luga, murathu. 

